
ХАЛЈАРО ХАЛЈАРО 
ҐАМКОРЛИКҐАМКОРЛИК

 Баҳром АБДУҲАЛИМОВ,
Ўзбекистон Фанлар академияси вице-президенти,
тарих фанлари доктори, профессор

Муносабат

Минг йилдан ортиқ алоқа-
ларни ўзида акс эттирувчи 
мамлуклар сулоласи, Аюбий-
лар даврида 70 мингдан ортиқ 
туркий халқларнинг Миср за-
минида қўним топиши, ўзбек 
халқи вакилларининг Миср
 да яшаб, Тулунийлар ва Их-
шидийлар давлатларига асос 
солгани, Аҳмад Фарғоний-
нинг Қоҳира шаҳри яқинида 
олиб борган муҳандислик 
тадқиқотлари натижасида 
“Миқйас анНил” номи би-
лан танилиб, Нил дарёси суви 

Яқинда Фанлар академияси Абу Райҳон Беруний номидаги 
Шарқшунослик институти билан Миср Араб Республикаси 
Миллий кутубхона ва архивлари ташкилоти ўртасида қўлёзма-
ларни ўрганиш, уларни асраб-авайлаш, икки давлатнинг ҳуж-
жатлар ва архивлар соҳасидаги ҳамкорлигини ривожланти-
ришга доир меморандумга келишиб олинди.

сатҳини ўлчашда узоқ муд-
дат фойдаланилган жиҳоз  
ва ниҳоят, бугунги кунда 
Қоҳира марказида “Ўзбе-
кия” маҳалласининг борлиги 
Ўзбекис тон ва Миср Араб Рес
публикалари ўртасидаги са-
марали тарихий алоқалар 
мавжуд бўлгани ва бу эса 
дўстлик ришталарини янада 
мустаҳкамлашда мустаҳкам 
асос бўлиб хизмат қилиши-
дан далолат беради.

Ўзбекистон Республикаси Президентининг
Қ А Р О Р И

2023 ЙИЛГИ НАВРЎЗ УМУМХАЛҚ 
БАЙРАМИГА ТАЙЁРГАРЛИК
КЎРИШ ВА УНИ ЎТКАЗИШ 

ТЎҒРИСИДА
Баҳор ва табиат уйғонишининг тим-

соли, шарқона янги йилнинг бошла-
ниши бўлган Наврўзи оламни баланд 
руҳ ва катта шодиёна билан нишон-
лаш азал-азалдан эл-юртимиз учун гў-
зал анъана ҳисобланади.

Халқимизнинг кўп асрлик эзгу қад-
риятларини, унинг орзу-интилишла-
рини ўзида мужассам этган ушбу қут-
луғ айём мустақиллик йилларида мам-
лакатимизда яшаётган турли миллат 
ва элатларга мансуб барча ватандош-
ларимиз учун умумхалқ байрамига ай-
ланди.

Наврўзи оламнинг руҳи ва фалса-
фасида мужассам бўлган яхшилик ва 
бағрикенглик, аҳиллик ва ҳамжиҳат-
лик, атроф-муҳитни кўз қорачиғидек 
асраб-авайлаш каби олижаноб ғоялар 
Янги Ўзбекистонда амалга оширилаёт-
ган тарихий ўзгариш ларнинг мақсад ва 
мазмунига тўла ҳамоҳангдир.

Ҳозирги кунда жамиятимизда ҳукм 
сураётган тинчлик, дўстлик ва биро-
дарлик туйғуларини мустаҳкамлаш, 
халқимиз, аввало, ёш авлодимиз 
қалби ва онгида Ватанимизнинг бугуни 
ва келажагига дахлдорлик туйғусини 
кучайтиришда Наврўз байрамининг 
аҳамияти тобора ортиб бормоқда.

Эл-юртимиз яшариш ва янгиланиш, 
меҳр-оқибат фасли сифатида эъзоз-
лайдиган, Бирлашган Миллатлар Таш-
килоти томонидан халқаро байрам деб 
эътироф этилган Наврўзнинг маънавий 
ҳаётимиздаги улкан ўрни ва таъсирини 
инобатга олиб, ушбу айёмни миллий 
қадрият ва урф-одатларимизга уйғун 
тарзда, ҳар томонлама муносиб дара-
жада нишонлаш мақсадида:

1. 2023 йилги Наврўз умумхалқ бай-
рами мамлакатимизда “Ҳар кунинг 
Наврўз бўлсин, жонажон Ўзбекисто-
ним!” деган бош ғоя асосида умум-
халқ сайиллари шаклида кўтаринки 
руҳ ва юксак савияда нишонлансин.

2. Қуйидагилар:
2023 йилги Наврўз умумхалқ бай-

рамига тайёргарлик кўриш ва уни ўт-
казиш бўйича ташкилий қўмита тар-
киби 1-иловага мувофиқ;

2023 йилги Наврўз умумхалқ бай-
рамини нишонлаш бўйича “йўл хари-
таси” 2-иловага мувофиқ тасдиқлансин.

Ташкилий қўмита 2023 йилги Наврўз 
умумхалқ байрамини нишонлаш бўйича 
“йўл харитаси”да белгиланган чора-тад-
бирларнинг амалга оширилиши ҳамда 
ушбу айёмнинг Қорақалпоғистон Рес-
публикаси, вилоятлар марказлари ва 
Тошкент шаҳрида, барча шаҳар ва ту-
манлар, қишлоқ ва овулларда умумхалқ 
сайиллари шаклида кенг нишонлани-
шини таъминласин.

3. Байрам тадбирларига тайёргар-
лик кўриш ва уларни ўтказишда қуйи-
даги масалаларга алоҳида эътибор қа-
ратилсин:

Наврўз айёмига хос янгиланиш ва 
бунёдкорлик руҳини, она заминга меҳр 
ва эътибор, инсон ва табиат ўртаси-
даги уйғунликни ифода этадиган, ки-
шиларни бугунги тинч ва фаровон ҳа-
ётни қадрлаб, атроф-муҳит ҳамда 
унинг неъматларини асраб-авай-
лашга, эзгу орзу-мақсадлар билан 
яшашга ундайдиган маънавий-маъри-
фий тадбирларни ташкил этиш;

мамлакатимизда Янги Ўзбекис-
тонни барпо этиш ва инсон қадрини 
улуғлаш мақсадида амалга оширила-
ётган кенг кўламли ислоҳотлар, халқи-
мизнинг ҳаёти, дунё қарашида юз бе-
раётган ижобий ўзгаришларни Наврўз-
нинг азалий қадрият ва анъаналари 
билан мувофиқ тарзда, таъсирчан ба-
диий воситалар орқали акс эттириш;

ободлик ва фаровонлик рамзи бўл-
миш Наврўз байрами арафасида барча 
шаҳар ва қишлоқларда, овул ва маҳал-
лаларда умумхалқ ҳашарлари, кенг 
қамровли ободончилик ва кўкаламзор-
лаштириш ишларини ташкил этиш;

халқимизга хос бўлган меҳр-му-
рувват фазилатларини давом этти-

риб, муҳтарам нуронийларимизни 
ҳар томонлама эъзозлаш, “Меҳри-
бонлик”, “Мурувват” ва “Саховат” уй-
ларида яшаётган кишиларга, ёрдам 
ва кўмакка муҳтож фуқароларга беға-
раз ёрдам бериш билан боғлиқ хайрия 
тадбирларини ўтказиш;

юртимизда миллатлараро дўстлик ва 
фуқаролараро тотувлик муҳитини мус-
таҳкамлаш, шу мақсадда амалга оши-
рилаётган тизимли ишларнинг амалий 
натижаларини, Ўзбекистон фуқароси 
бўлган турли миллат ва элатлар вакил-
лари томонидан Наврўз умумхалқ бай-
рамини нишонлашга оид тадбирларни 
ташкил этиш ва кенг ёритиш;

жойларда бўлиб ўтадиган сайил-
ларга фольклор гуруҳлари, бадиий 
ҳаваскорлик жамоалари, дорбозлар 
ва бахшилар, шунингдек, истеъдодли 
анъанавий ижрочилар ва эстрада ар-
тистларини жалб этиш;

Наврўз сайилларининг дастурла-
рини тайёрлашда қадимий урф-одат-
ларимиз ва халқ ўйинлари, маданий 
меросимизнинг ёрқин намуналари 
бўлган куй ва қўшиқлар, ўлан ва ла-
парларга кенг ўрин бериш;

байрам тадбирлари доирасида ҳу-
нармандчилик кўргазмалари, миллий 
спорт турлари бўйича мусобақалар 
уюштириш, китоб расталари, кўчма 
савдо дўконларини ташкил қилиш, 
кўк лам таомларини тайёрлаш ва улар-
нинг савдосини йўлга қўйиш;

оммавий ахборот воситаларида 
Наврўзнинг тарихи ва моҳиятини, ҳу-
дудларда, шунингдек, чет эллардаги 
ватандошларимиз давраларида бай-
рамни нишонлаш бўйича шаклланган 
урф-одат ва анъаналарни кенг ёри-
тиш.

4. Маданият ва туризм вазирлиги 
(О.А.Назарбеков):

Республика Маънавият ва маъри-
фат маркази (М.М.Ҳожиматов), Ёзув-
чилар уюшмаси (С.С.Саидов) билан 
биргаликда бир ҳафта муддатда 
Тошкент шаҳрида Наврўз байрамига 
бағишлаб ўтказиладиган театрлашти-
рилган концерт томошасининг дастури 
ва сценарийсини ишлаб чиқсин;

мазкур концерт томошасини таж-
рибали сценарист ва режиссёрлар, 
композитор ва бастакорлар, балет-
мейстерлар, саҳна рассомлари, ис-
теъдодли ёш ижрочилар, фольклор 
санъати вакилларини жалб этган 
ҳолда юқори бадиий савияда тайёр-
лаш чораларини кўрсин.

5. Қорақалпоғистон Республикаси 
Вазирлар Кенгаши, вилоятлар ва Тош-
кент шаҳри ҳокимликлари бир ҳафта 
муддатда Наврўз умумхалқ сайилла-
рига ҳар томонлама муносиб тайёр-
гарлик кўриш ва уларни юқори савия-
 да ўтказиш бўйича ҳудудий чора-тад-
бирлар дастурларини ишлаб чиқсин 
ва тасдиқласин.

6. Белгилаб қўйилсинки, ўтказила-
диган байрам тадбирлари билан боғ-
лиқ харажатлар:

Тошкент шаҳрида – республика 
бюджети ва Тошкент шаҳар маҳаллий 
бюджети маблағлари ҳисобидан тенг 
улушларда;

Қорақалпоғистон Республикаси 
ва вилоятларда – тегишли маҳаллий 
бюджетлар ҳамда жойлардаги ҳомий-
лик хайриялари ҳисобидан қопланади.

7. Ўзбекистон Миллий ахборот агент-
лиги, Ўзбекистон Миллий телерадио-
компанияси, “Дунё” ахборот агент-
лиги ва бошқа оммавий ахборот 
воситаларига Наврўз умумхалқ бай-
рамига тайёргарлик кўриш ва уни ўт-
казиш бўйича амалга оширилаётган 
ишларни атрофлича ёритиб бориш 
тавсия этилсин.

8. Мазкур қарорнинг ижросини на-
зорат қилиш Ўзбекистон Республика-
сининг Бош вазири А.Н.Арипов ва Ўз-
бекистон Республикаси Президенти-
нинг маслаҳатчиси О.Қ.Абдураҳмонов 
зиммасига юклансин.

Ўзбекистон Республикаси
          Президенти      Ш.МИРЗИЁЕВ
Тошкент шаҳри, 
2023 йил 1 март

“Хар кунинг Наврўз бўлсин, “Хар кунинг Наврўз бўлсин, 
жонажон Ўзбекистоним!”жонажон Ўзбекистоним!”

Боғлар қийғос гулда – яхлит бир чаман,Боғлар қийғос гулда – яхлит бир чаман,
Ҳар дарахт анвои бир тароватда.Ҳар дарахт анвои бир тароватда.
Бир кафт боғ меҳнату ҳосилга ватан,Бир кафт боғ меҳнату ҳосилга ватан,
Ўзга кўрк, ўзга ранг ҳар бир дарахтда.Ўзга кўрк, ўзга ранг ҳар бир дарахтда.
Ҳар навда бир гулда, ҳар гулда бир рўй,Ҳар навда бир гулда, ҳар гулда бир рўй,
Ҳар дарахт барги бир дунё ҳикоя,Ҳар дарахт барги бир дунё ҳикоя,
Ҳар бирин ҳосили ўзгасига кўрк,Ҳар бирин ҳосили ўзгасига кўрк,
Бири-бири учун қудрат, ҳимоя.Бири-бири учун қудрат, ҳимоя.
Ватаним кўзимда: қай бурчи азиз,Ватаним кўзимда: қай бурчи азиз,

ЗУЛФИЯ,ЗУЛФИЯ,
Ўзбекистон Ўзбекистон 

халқ шоираси халқ шоираси 

¤ЈИТУВЧИ — ¤ЈИТУВЧИ — 
КЕЛАЖАК  БУНЎДКОРИКЕЛАЖАК  БУНЎДКОРИ

Президентимиз Қашқадарёга ташрифини ўқитувчилар билан учрашувдан 
бошлагани биз учун тарихий воқеа бўлди. Мен кекса педагог сифатида ҳур-
матли Президентимиз билан юзма-юз суҳбат кутубхонада ўтганидан қувондим. 
Зиё масканида давлатимиз етакчиси юзма-юз мулоқотни “Муаллим ва Прези-
дент ўртасида кўприк, муҳаббат ва ишонч бўлиши керак”, деган жумла билан 
бошлагани бизни руҳлантириб юборди.

Муҳаббат ШАРАПОВА,
Ўзбекистон Қаҳрамони, 
халқ депутатлари 
Қашқадарё вилоят 
Кенгаши депутати

Юртбошимиз билан самимий суҳ-
батга киришиб кетганимизни ҳатто 
сезмай ҳам қолдик. Ҳар биримиз кўнг
лимиздаги барча фикрларимизни эркин 
айта олдик.

Қашқадарё тарихида биринчи бўлиб 
математика фани чуқур ўргатила-
диган синф очганман. Тўғри, вақтида 
қийин чилик ва муаммолар ҳам бўлган. 
Бугун юртимизнинг ҳар бир туманида 
синф эмас, ҳатто ихтисослашган 
мактаблар борлигидан хурсандли-
гимни давлатимиз раҳбарига маълум 
қилдим. Бу эса учинчи Ренессанс ав-
лодларининг пайдо бўлишида катта 
қадам қўйилганидан далолатдир.

Давлатимиз раҳбари билан суҳбат 
жараёнида 90йилларда ўқитувчилар 
ҳаёти, фаолияти ва мактаблар билан 
боғлиқ ҳолатлар хусусида тўхталдим. 
Очиғи, ўша пайтда мактаб ларда 
деярли аёл ўқитувчилар қолганди. 

ИНСОН ИСМНИ ТАБАРРУК ҚИЛАДИ,  
ИСМ ИНСОННИ ЭМАС!

Бу қилаётган ишлари манманлик ва кибрга кирмай-
дими? Бу билан яна гуноҳ орттиришмаяптими? Шу 
дабдабага кетган ортиқча маблағини қўли калталиги-
дан қора қозонига бир бурда гўшт солиб қайнатолма-
ётган ёки касал боласини даволатишга имкони етма-
ётган маҳалладошига ҳадя қилса савоби янада 
кўпаймайдими? 66

ДУНЁ АЛЛОМАЛАРИНИНГ УСТОЗИДУНЁ АЛЛОМАЛАРИНИНГ УСТОЗИ

Унинг Гурганж даги уйига борганимда улуғ устоз 
эшиги олдида элликдан ортиқ алломаларни кўрдим. 
Улар мағриб ва машриқнинг турли ўлкаларидан – Шом, 
Бағдод, Искандария, Андалус, Рум, Исфахон Ҳижоз, 
Ғазна ва бошқа жойлардан келгандилар. 55

ВАЪДАБОЗ ҲОКИМЛАРДАН КУЙДИК...
Биз маҳалладошлар билан муаммоларимизни теле-

каналларнинг бирида ёритмоқчи эдик, лекин улар ар-
зигулик бирор-бир ҳодиса бўлсагина келишини ай-
тишди. Нима, бирор бахтсиз ҳодиса содир бўлишини ку-
тиб ўтириш шартми, уларни олдиндан бартараф этсак, 
мақсадга мувофиқ бўлмайдими, деган ўйда яна 
“Adolat”га мурожаат қилишга қарор қилдик... 44

УШБУ СОНДА

Билмам, қайда толе серзавқ, сержило?Билмам, қайда толе серзавқ, сержило?
Ялпи тўлишади бедахл юртимиз,Ялпи тўлишади бедахл юртимиз,
Нақ ҳар қаричи дил, жон томир гўё,Нақ ҳар қаричи дил, жон томир гўё,
Бир қардош тинчисиз – ўзга беоромБир қардош тинчисиз – ўзга беором
Бирининг нонисиз – ўзга эмас тўқ…Бирининг нонисиз – ўзга эмас тўқ…
Бу – қадим дунёда янги бир олам,Бу – қадим дунёда янги бир олам,
Бунда орқа тоғсиз бир тирик жон йўқ.Бунда орқа тоғсиз бир тирик жон йўқ.
Таянч бўлмасайди одамзод албат,Таянч бўлмасайди одамзод албат,
Ўзи кашф этарди, кашф этгандай бахт.Ўзи кашф этарди, кашф этгандай бахт.

11 Ўзбекистон Президенти Шавкат 
Мирзиёев юртимизга ташриф би-
лан келган Миср Бош имоми, Ал
Азҳар мажмуаси раҳбари шайх 

Аҳмад Муҳаммад Таййибни қутлар 
экан, Миср Президенти Абдулфаттоҳ 
асСисининг Ўзбекистонга 2018 йил 
45 сентябрь кунлари амалга ошир-
ган расмий ташрифи икки томон-
лама муносабатларимизни ривож
лантириш йўлида тарихий қадам 
бўлганини қайд этган эди. 

2020 йил 4 март куни Самарқандда 
ўтказилган “Имом Абу Мансур Моту-
ридий ва мотуридия таълимоти: ўт-
миш ва бугун” мавзусидаги халқаро 
конференцияда “АлАзҳар” мажмуа
 си раҳбари Аҳмад Таййибга Са-
марқанд шаҳрининг фахрий фуқа-
роси унвони берилди. “АлАзҳар” 
мажмуаси раҳбарига Президент 
Шавкат Мирзиёевнинг эзгу тилак
лари ёзилган номаси ва Бурҳонид-
дин Марғиноний “Ҳидоя” асарининг 
XIII асрга оид факсимиле нашри топ-
ширилди. Туҳфа қилинган ноёб ки-
тоб “АлАзҳар” мажмуасида қим-
матли тарихий манба сифатида 
фойдаланиши ва янада кенг тадқиқ 
этилиши кутилмоқда. Зеро, бугунги 
кунда Ўзбекистон ва Миср муқад-
дас ислом динининг бағрикенглик 
тамойилларини, маърифий қадри-
ятларини тарғиб этиш, унинг ин-
сонпарварлик моҳиятини сақлаш, 
диниймаънавий мерос ни тадқиқ 
этиш, турли хавфхатарларга қарши 
курашиш борасида таҳсинга сазовор 
вазифаларни ўз олдига мақсад сифа-
тида белгилаб олган.

Айн Шамс университетининг 
профессори Магида Махлуф хоним 
йигирма йиллик изланишлар на-
тижасида Заҳириддин Муҳаммад 
Бобурнинг “Бобурнома” асарини 
турк ва ўзбек тилларидан араб ти-
лига таржима қилишга муваффақ 
бўлди ҳамда ушбу тарихий асарнинг 
араб дунёсида кенг танилишига са-
баб бўлди.

Шунингдек, Осиё мамлакатлари 
бўйича тадқиқотчи Аҳмад Абду Та-
рабик ҳам “Ўзбекистон ва ислом 
цивилизацияси ўчоқлари” номли 
китоб тайёрлаб, уни нашр этди. 
Китобнинг “Ўзбекистон ислом ци-
вилизацияси бешиги” деб номлан-
ган бобида мамлакатимиз тарихи, 
географик жойлашуви, аҳолиси ва 
тили, шунингдек, Тошкент, Бухоро, 
Самарқанд, Термиз, Хоразм каби та-
рихий шаҳарлар ҳақида илмий ман-
баларга асосланган маълумотлар 
келтирилган. Китобнинг иккинчи 
бобида дунё илмфани ривожига ул-
кан ҳисса қўшган буюк алломалар — 
Муҳаммад Хоразмий, Абу Райҳон Бе-
руний, Аҳмад Фарғоний, Ибн Сино, 

Алишер Навоий ҳаёти ва ижодий фа-
олиятига алоҳида ўрин берилган.

Ўзбекистон Фанлар академияси 
Шарқшунослик институти олим-
лари билан ҳамкорликда Мисрда Ўз-
бекистондаги меъморий обидалар 
тарихи, айниқса, Бухоро, Самарқанд, 
Хива ва Қўқон каби тарихий шаҳар-
ларимиз ҳақида салмоқли илмий 
тадқиқотлар нашр этилди ва диссер-
тациялар ёқланди. Институт фонди-
даги баъзи нодир қўлёзмаларнинг 
ҳамкорликдаги нашри ва Алишер 
Навоий ҳикматларининг араб ти-
лига таржимаси китобхонларга тақ-
дим этилди.

Жумладан, Қоҳира университети 
профессори Аҳмад Ражаб Ризқ 2008–
2011 йилларда Мисрнинг Тошкент-
даги элчихонаси маданият бўйича 
маслаҳатчиси, ваколатхона ҳузу-
ридаги Маданият маркази мудири 
лавозимида фаолият юритган, 2017 
йилда “Бухоро меъморий обидалари 
ва ислом цивилизация  си” номли ки-
тоб нашр этган. 2018 йил унинг Са-
марқанд меъморий обидаларига 
бағишланган янги китоби чоп этил-
ган. Ҳозирда Тошкент, Хива, Термиз 
ва Фарғона тўғрисидаги китобларни 
нашрга тайёрламоқда. У Ўзбекистон 
Президенти Шавкат Мирзиёевнинг 
2020 йил августдаги фармонига му-
вофиқ “Дўстлик” ордени билан тақ-
дирланган.

Аҳмад Ражаб Ризқ томонидан 
Мовароуннаҳрнинг буюк тарихини 
ўзида акс эттирувчи 7 жилдли китоб 
тайёрланган, ушбу ноёб қўлланма 
асосида Қоҳира университети мада-
ний мерос ва археология факульте-
тининг 5 минг нафардан ортиқ та-
лабаси ва 100 нафардан зиёд про-
фессорўқитувчиси магистрлик ва 
докторлик ишларида фаол фойдала-
нишмоқда.

Аҳмад Ризқ археология факульте-
тида тарихий обидаларни таъмир-
лаш, исломий меъморчилик ва ёғоч 
ўймакорлигини тадқиқ этиш, тўқи-
мачилик, гиламчилик ва зардўз-
лик санъати сирларини ўрганишга 
ихтисослашган 3 та лабораторияга 
асос солган. Ушбу лабораторияларда 
ислом дунёси халқлари, жумладан, 
Бухоро, Самарқанд, Хоразм тари-
хиймаданий меросига оид маълу-
мотлар берилади.

Қоҳира университети магис
транти, ёш олима Ҳабиба Муҳаммад 
ўзбек тилида курс олиб боради. Ўз-
бек тилининг ривожланиш тарихи, 
унинг морфологик хусусиятлари 
бўйича олиб бораётган изланиш
лари натижалари ҳақида талаба-
ларга маълумот бериб боради.

Ҳулван университети доктори Ка-
рим Камол Ҳилол Хивадаги Шерғо-

БАНДЛИК — БАНДЛИК — 
ФАРОВОНЛИК ФАРОВОНЛИК 
ОМИЛИОМИЛИ

Олий Мажлис Қонунчилик палатаси депутати Мавлуда Адҳамжонова Анди-
жон  туманида давлат бюджетидан ажратилган маблағлар ҳисобидан ижтимоий 
соҳа объектларини қуриш, реконструкция қилиш, жорий ва мукаммал таъмирлаш 
ишларини ўрганди.  

Тумандаги “Бахт” МФЙ ҳудудида барпо этилаётган Президент мактабида олиб 
борилаётган ишлар депутат эътиборини тортди.  Барча ишлар талаб даражасида, 
мутахассислар назорати остида амалга оширилмоқда. Айни вақтда объектда  90 
фоиз ишлар якунланган.  Пардозлаш ишларини олиб бораётган бунёдкорлар ке-
лажак авлод учун қад ростлаётган бинонинг ҳар бир нуқтаси стандартлар даража-
сида бўлишига эришмоқда.

Рустамжон Зокиров раҳбарлигидаги “Пахтаобод сифат қурилиш” МЧЖ қурувчи-
лар жамоаси асосий бинони шу ой охирида топшириш ҳаракатида. 1-чорак якуни 
билан стадион ҳам топширилади.

– Шиддат билан ривожланиб бораётган мамлакатимиздаги кенг кўламли ис-
лоҳотларни халқ вакилларининг иштирокисиз тасаввур этиб бўлмайди, – дей-
 ди депутат Мавлуда Адҳамжонова. – Олий Мажлис Қонунчилик палатаси ва ҳу-
дудий Кенгаш депутатларининг ҳамкорлиги сайловчилар билан ишлашда ўз 
самарасини бермоқда. Айни шу мақсадда халқ депутатлари Андижон туман 
Кенгашидаги “Адолат” СДПдан сайланган депутатлар билан биргаликда ишла-
япмиз. Ҳозирда Президентимизнинг Олий Мажлис ва Ўзбекистон халқига Муро-
жаатномасида белгилаб берилган вазифаларнинг жойларда ижросига эътибор 
қарат япмиз. Бунда тиббиёт ва таълим соҳасидаги ислоҳотлар самараси чуқур 
ўрганилмоқда. 

М.Адҳамжонова бошчилигида халқ вакиллари Хакан қишлоғидаги тиббиёт ва 
таълим муассасалари фаолиятини ўрганишди.

Андижон вилоят кенгаши матбуот хизмати 

* * *
Олий Мажлис Қонунчилик палатаси депутати Махфурат Хушвақтова-

нинг Муборак тумани сайловчилари билан учрашувларида фуқароларни 
қийнаб келаётган кўпгина муаммолар ўз ечимини топди. 

Туман ҳокимлигида депутат мактабгача таълим муассасалари масъуллари би-
лан учрашди. Юзма-юз мулоқот тарзида бўлиб ўтган учрашувда боғча мудира-
лари тизимдаги ютуқлар ва муаммолар хусусида ўз фикр ларини баён қилишди. 

Тумандаги 3-сонли боғчада тоза ичимлик суви таъминоти қониқарли эмас. Қат-
тиқ ва юмшоқ жиҳозлар эскириб қолган. Депутатга муассаса раҳбари Мамлакат 
Раҳмонова бу борада ёрдам сўраб мурожаат қилди. Депутат муаммони қисқа вақт 
ичида тумандаги мутасадди идоралар вакиллари билан биргаликда бартараф 
этишга эришди. 

Туманда кам таъминланган, боқувчисини йўқотган, “Аёллар дафтари”, “Темир 
дафтари” га киритилган 26 нафар хотин-қизларга ўтган йили уй-жой ажратилди. 
Шу кеча-кундузда ҳам туманда хотин-қизлар муаммолари масъуллар томони-
дан бартараф этиб келинмоқда. 

Депутат “Истиқлол” МФЙ ҳудудида барпо этилаётган янги мактаб биноси қури-
лишини кўздан кечирди. Туман халқ таълими бўлими раҳбари Ихтиёр Усмоновнинг 
маълум қилишича, қурилиш ишлари пайсалга солинмоқда. Депутат муаммони об-
дон ўрганиб, туман ҳокимлиги қурилиш бўлими ва тегишли мутасаддиларни жалб 
этган ҳолда масалага ойдинлик киритди. Мактаб қурилиши учун етарли маблағ 
ажратилиб, айни пайтда бунёдкорлик ишлари жадаллашди.

Миришкор туманидаги Помуқ қишлоғи аҳолиси азалдан чорвачилик билан 
шуғулланиб келади. Маҳалладан республикага таниқли полвонлар етишиб чиққан. 
Депутатнинг “Помуқ” МФЙ фуқаролари билан учрашувида одамлар қишлоқдаги 
барча қулайликларга эга бўлган йирик томошагоҳ фойдаланилмасдан келинаёт-
ганлигини маълум қилишди. Томошагоҳни ёшлар учун фойдаланишга беришда де-
путатдан ёрдам сўрашди. Айни пайтда партиядошимиз бу муаммони бартараф этиш 
юзасидан тегиш ли вазирлик ва идоралар билан ҳамкорликда иш олиб бормоқда.

Ҳумоюн РЎЗИЕВ,
 депутат ёрдамчиси

* * *
Олий Мажлис Қонунчилик палатаси депутати Нодира Жонибекова Хо-

вос туманида жойлашган «Техтиле фашион» МЧЖ фаолияти билан та-
нишди. Ховос туманида фаолият юритаётган ушбу тўқимачилик фабри-
каси бугун Янгиер шаҳри, Боёвут ва Ховос туманларида истиқомат қи-
лувчи 500 нафардан зиёд хотин-қизларнинг бандлигини таъминлаган.

Уларнинг кўпчилиги “Аёллар дафтари”да турган хотин-қизлардир. Ишчилар 
корхона томонидан белгиланган автобусларда келиб кетишади. Фабрикада бир 
маҳал бепул иссиқ овқат ташкил қилинган. Фарзандлари бор аёлларга боғча пули 
тўлаб берилмоқда. Ўртача ойлик 1.5 миллионни ташкил қилади. Ҳозирда фабри-
кани кенгайтириш ишлари олиб борилмоқда. Кузгача яна 800 янги иш ўрни ташкил 
қилиш режалаштирилган.

МЧЖ раҳбари депутат олдига бир масалани кўндаланг қўйди. Экспорт салоҳи-
ятини ошириш учун, хусусан, Европа мамлакатларига маҳсулотни чиқариш учун 
“Седех” сертификатини олиш жуда қийин ва қиммат эканлиги, бу муаммо текс тиль 
билан шуғулланадиган барча корхоналарда мавжудлиги айтилди. “Агар текс тиль 
корхоналарга мазкур сертификатни олиш жараёни бўйича амалий ёрдам кўрса-
тилса, ишлаб чиқарилаётган маҳсулотларининг нафақат қўшни мамлакатларга, 
балки Европа мамлакатлари бозорларига чиқиш имконияти пайдо бўлади”, деди у.

Бу борада мутасадди ташкилотларга депутат сўрови жўнатишга келишиб 
олинди.

Сирдарё вилоят кенгаши матбуот хизмати

Олий Мажлис Қонунчилик палатаси депутати Елена Комполь ик 
Самар қанд шаҳридаги “Боғи сарой”, Зулфия номидаги маҳалла фуқа-
ролар йиғинида партиянинг вилоят Кенгаши ходимлари ҳамроҳлигида 
фуқаролар билан юзма-юз мулоқот ўтказиб, мурожаатларини тинглади.

Маҳалла фуқаролари томонидан ўртага ташланган, аҳоли бандлигини таъмин-
лаш масаласида кўтарилган муаммоларга  таклиф ва тавсияларини бериб ўтди. 
Депутат ҳудудда жиноятчиликнинг олдини олиш, «Темир дафтар», «Аёллар даф-
тари» ва «Ёшлар дафтари»га киритилган фуқароларни ушбу дафтарлар рўйхати-
дан чиқариш борасида маҳаллаларда ўтган давр мобайнида амалга оширилган 
ишлар ҳамда келгусида режалаштирилган тадбирлари билан қизиқди. Ўзининг те-
гиш ли тавсия ва таклифларини билдирди.

Шунингдек, депутат Самарқанд вилоят перенаталь маркази, 4-сонли туғруқ 
маж муасида бўлиб, у ерда аёллар учун яратилган шароитлар билан танишди. 
Шифокорлар, соҳа ходимлари билан суҳбатлашиб, таклиф, фикр-мулоҳазала-
рини тинглади.

Шифокорлар томонидан билдирилган, хусусан, 250 койка ўринга мўлжаллан-
ган ушбу масканда айни кунда 400 дан ортиқ бемор мавжудлиги, кунлик қабулдан 
келиб чиққан ҳолда койкалар сонини ошириш, янги қўшимча бино зарурлиги бо-
расида ўртага ташланган таклифларни депутат ўз назоратига олишини, ваколати 
доирасида мутасаддилар эътиборини ушбу масалага қаратган ҳолда ижобий ечим 
топишга кўмаклашишини маълум қилди.

Лола САЙИДОВА,
«Адолат» СДП Самарқанд вилоят кенгаши раиси ўринбосари

Дунёнинг ривожланган давлатларига эътибор қара-
тадиган бўлсак, Коста-Рика энергиясининг 98 фоизини 
қайта тикланадиган манбалардан ишлаб чиқаради. Бу 
жараёнда гидро, геотермал, шамол, биомасса ва қуёш 
энергиясидан фойдаланилади. Шотландияда электр 
энергиясига бўлган эҳтиёжнинг 97 фоиздан ортиғи 
қайта тикланадиган манбаларга тўғри келади. Герма-
нияда эса қайта тикланадиган манбалар 2035 йилда 
100 фоизга етиши кутилмоқда. Хитой шамол ва қуёш 
энергиясидан электр энергияси ишлаб чиқариш 
бўйича дунёда етакчи ҳисобланади. Пекин 2025 йилга 
бориб энергиянинг учдан бир қисмини қайта тикла-
надиган манбалардан ишлаб чиқаришни мақсад қил-
ган. Бу давлат бутун дунё бўйлаб қайта тикланадиган 
энергия нинг энг йирик сармоядорлардан бири ҳисоб-
ланади. 

Ўзбекистонда йилига ўртача 300 кун қуёшли бўлиб, 
бу 51 000 триллион кВт/соат энергия салоҳиятига эга. 
Бу салоҳиятдан фойдаланиш орқали табиий газга бўл-
ган эҳтиёжни, атроф-муҳитга бўлган салбий таъсирни 
камайтириш мумкин. Тараққиёт стратегиясида ҳам 
“яшил” энергетикани ривожлантиришга алоҳида эъти-
бор қаратилган. Унга кўра, 2026 йилга бориб Ўзбекис-
тонда қуёш ва шамол электр станциялари ҳажми 
8 000 МВтга етказилади. Бунинг натижасида юрти-
мизда ишлаб чиқарилаётган электр энергиясининг 25 
фоизи қайта тикланувчи энергия манбалари улушини 
ташкил этади. Бу йилига қарийб 3 млрд куб метр та-
биий газни тежаш имконини беради. 

Президентимиз Шавкат Мирзиёев қайта тикланувчи 
энергиядан фойдаланишни кенгайтириш масалалари 
бўйича ўтказган йиғилишларида бугунги кунда юрти-
мизда 2-3 миллиард киловатт соат электр энергия-
сига қўшимча талаб борлиги, келгуси беш йилда эса 
бу эҳтиёж 10 миллиард киловатт соатга ошиши кутила-
ётганлигини айтиб, бундай вазиятда энг самарали йўл 
уй, корхона, боғча, мактаб ва шифохоналарда муқо-
бил энергиядан фойдаланишни кўпайтириш эканли-

гини таъкидлади. Биргина, тежалган газ ҳисобига йил 
давомида бир миллион хонадонни таъминлаш мум-
кин. Ноанъанавий энергия манбаларидан фойдала-
ниш мавжуд газ, электр, кўмир захираларидан иложи 
борича камроқ фойдаланишга замин яратади. Шу-
нинг учун энергия тежамкор технологияларни такомил-
лаштириш, ишлаб чиқариш ва халқ хўжалигига жорий 
қилиш халқ хўжалигининг асосий соҳалари самарали 
фаолият кўрсатиши учун сезиларли таъсир қилиши та-
биий ҳолдир. 

Хусусан, Ўзбекистон иқлим шароитини ҳисобга ол-
ган ҳолда энергия сақлаш тизимига эга бўлган қуёш 
фотоэлектр тизими орқали маҳаллий электр тармоғи 
билан параллел ҳолда ишлайдиган электромобил-
ларни тез зарядлаш қурилмаси ишлаб чиқилган. Бу ти-
зим орқали йилига 32 минг кВт.соат электр энергияси 
ишлаб чиқарилиб, 950 та электромобилни зарядлаш 
имконияти яратилади ҳамда 11,2 минг куб метр табиий 
газ тежалиб, атмосферага 19,8 тонна зарарли газлар 
чиқишининг олди олинади. 

Қуёш энергиясидан фойдаланиш баробарида 
янги иш ўринларини кенгайтириш мумкин бўлади. 
Халқаро меҳнат ташкилоти (ХМТ) томонидан ўтказил-
ган тадқиқотга кўра, қайта тикланадиган энергия сек-
тори қазиб олинадиган ёқилғи секторига қараганда 
ишлаб чиқарилган электр энергияси бирлигига кўпроқ 
иш ўринларини яратиши мумкин. Масалан, қуёш энер-
гияси ҳар бир МВт қувватга 11 тагача иш ўрни яратса, 
кўмир эса ҳар МВтга атиги 1-7 иш ўрни яратиши мум-
кин. Бу эса энергиядан фойдаланиш имкониятини ях-
шилаши, энергияга бўлган талабни қондириши билан 
бирга ижтимоий ва иқтисодий ривожланишни яхшилаш 
мумкинлигини билдиради. 

Ўзбекистоннинг ғарбий ҳудудлари шамолли ҳудуд 
эканлигини инобатга олиб, рес публикамиз учун аҳами-
ятга эга бўлган яна бир муқобил энергия манбаси ша-
мол энергиясидир. Глобал шамол энергетикаси кен-
гаши (ГWЕC) маълумотларига кўра, шамол энерге-

тикаси қуввати ҳам жаҳон миқёсида ўсиб бормоқда, 
бунда Хитой, АҚШ ва Германия каби давлатлар етакчи-
лик қилишади. Жаҳон статистикаси шуни кўрсатадики, 
шамол энергияси қуввати 2020 йилда 93 ГВт га ошган 
бўлса, 2026 йилга бориб 1123 ГВтга етиши кутилмоқда. 
Шамол энергияси ҳам иш ўринлари яратиш ва маҳал-
лий иқтисодиётни ошириш имконини беради.

Президентимиз Андижон, Наманган ва Фарғона ви-
лоятларида бўлган учрашувларида 160 Мэгаваттли 
қуёш панеллари ва 100 та микрогэслар қурилишини 
таъкидлади. Ушбу вазифалар негизида Андижонда 41 
та, Наманганда 32 та ва Фарғонада 27 та микрогэслар 
қурилиши бошланади. Жорий йил Поп ва Фарғона ту-
манларида 600 Мэгаваттли 2 та қуёш станцияси қури-
лади. Шунингдек, Янги Андижондаги 192 та кўп қаватли 
уйлар ва 6 та ижтимоий объектларни кафолатли иссиқ-
лик билан таъминлаш учун 20 Мэгаватт қувватли кў-
мирда ишлайдиган когенерация лойиҳаси амалга оши-
рилади.

Ижтимоий соҳа объектларида “қуёш энергияси”дан 
фойдаланиш учун алоҳида компания ташкил этилади. 
Ушбу лойиҳага 200 миллион доллар маблағ ажрати-
либ, компания қуёш панеллари ва сув иситиш қурилма-
ларини ўзи ўрнатади ва “яшил энергия”ни бюджет кор-
хонасига сотади. 

Ҳар бир корхона ва жамоада ушбу афзалликларни 
англаб етадиган пайт келди, деб ўйлаймиз. Институти-
миз мисолида олиб қарайдиган бўлсак, институт ўқув 
бинолари, талабалар турар жойлари ҳамда спорт би-
нолари учун айни пайтда 100 киловатт қувватли қуёш 
панеллари ўрнатилган бўлса, жорий йил июнь ойига қа-
дар умумий қуввати 230 киловатт қувватли қуёш панел-
лари ўрнатилади. Бу жамоамизнинг йиллик 660 минг 
кв/соат энергияга бўлган талабини тўлиқ таъминлаш 
имкониятини беради. 

Хулоса шуки, қуёш ва шамол энергияси глобал 
миқёсда сезиларли ўсишни ва харажатларни камайти-
ришни таъминловчи ягона ва истиқболли йўлдир.

ХАЛЈАРО ХАЛЈАРО 
ҐАМКОРЛИКҐАМКОРЛИК

Яқинда Ўзбекистон Республикаси 
Фанлар академияси Абу Райҳон Бе-
руний номидаги Шарқшунослик инс
титути билан Миср Араб Республикаси 
Миллий кутубхона ва архивлари таш-
килоти ўртасида қўлёзмаларни ўр-
ганиш, уларни асрабавайлаш, икки 
давлатнинг ҳужжатлар ва архивлар 
соҳасидаги ҳамкорлигини ўзаро ман-
фаатлар асосида ривожлантириш ва 
кенгайтириш мақсадида ўзаро ҳам-
корлик меморандумига келишиб 
олинди. Мазкур ҳужжат маданий, 
адабий ва тарихий нашрлар ва қўшма 
фаолиятни ташкил этиш, қўлёзма 
мероси ва китоблар билан боғлиқ 
тадқиқотларни олиб бориш, ҳужжат-
ларни ва тегиш ли технологияларни 
сақлаш ва улардан фойдаланиш, шу-
нингдек, қўшма конференциялар 
ва маданий кўргазмалар ташкил 
этишни юқори даражага кўтаришга 
хизмат қилади.

Мамлуклар сулоласи, Аюбийлар даврида 
70 мингдан ортиқ туркий халқларнинг Миср 
заминида қўним топиши, ўзбек халқи вакил-
ларининг Мисрда яшаб, Тулунийлар ва Их-

шидийлар давлатларига асос солгани, Аҳмад Фарғонийнинг 
Қоҳира шаҳри яқинида олиб борган муҳандислик тадқоқот-
лари натижасида “Миқйас ан-Нил” номи билан танилиб, 
Нил дарёси суви сатҳини ўлчашда узоқ муддат фойдала-
нилган жиҳоз  ва ниҳоят, бугунги кунда Қоҳира марказида 
“Ўзбекия” маҳалласининг борлиги Ўзбекис тон ва Миср Араб 
Республикалари ўртасидаги самарали тарихий алоқалар 
мавжуд бўлгани ва бу эса дўстлик ришталарини янада мус-
таҳкамлашда мустаҳкам асос бўлиб хизмат қилишидан да-
лолат беради.

зихон, Қутлуғмурод мадрасалари та-
рихи, эпиграфикаси, мадрасадаги 
вақфномалар ҳақида, шунингдек, 
Темурийлар давридаги Самарқанд 
меъморий диний обидалари тарихи 
ҳақида бир қатор фундаментал ил-
мий китоб ва тадқиқотларни нашр 
этди. Ушбу тадқиқотлари асосида 
ўзининг докторлик диссертация-
сини муваффақиятли ҳимоя қилди.

Қоҳира университети доктори 
Даля Исом Халил Мустафо “Са-
марқандда Темурийлар давридаги 
меъморий битиклар” мавзуида док-
торлик диссертацияни ёқлади.

Миср ёзувчилар уюшмаси аъзоси 
Абдураҳмон алХамисий эса икки 
жилдлик “Ўзбек халқ эртаклари” ки-
тобини қайта чоп этди. Муаллиф-
нинг ушбу китоби билан танишган 
китобхон икки мамлакат халқлари 
оғзаки ижоди бирбирига ўхшаш 
эканига ишонч ҳосил қилади. 

МУЈОБИЛ ЭНЕРГИЯ МУЈОБИЛ ЭНЕРГИЯ 
ИСТИЈБОЛЛАРИИСТИЈБОЛЛАРИ

Мамлакат иқтисодиёти ва аҳоли ўсиши билан электр истеъмоли ҳам кундан-кунга ошмоқда. Сўнгги беш 
йилда юртимизда хонадонлар 1 миллион 260 мингтага кўпайди, корхоналар сони эса 260 мингтага етди. 
Натижада электр энергиясига бўлган талаб 35 фоизга ошди. Хусусан, дунёнинг ривожланган давлатларида 
ҳам энергияга бўлган талабнинг ортиши, энергия нархларининг доимий ошиб бориши ва атмосфера захар-
ланишининг олдини олиш учун замонавий, экологик тоза энергиялардан фойдаланишни талаб этади. Шу-
нингдек, бундай шароитда шамол ва қуёш энергия манбаларидан фойдаланиш ҳам муҳим аҳмиятга эга.

Акбар САФАРОВ,
Ўзбекистон — Финландия педагогика институти ректори 

Ислоҳотлар замирида бугунги фаровон турмушимизни янада юксалти-
риш, аҳолига муносиб турмуш тарзи яратишдек эзгу мақсадлар мужас-
сам. Бандлик эса фаровонлик омили. Аҳоли бандлигини таъминлаш мақ-
садида амалга оширилаётган ислоҳотлар бугун чекка ҳудудларда ҳам ўз 
самарасини бермоқда.

Ҳудудлардан хабарлар
Партиянинг Олтинсой туман кенгаши «Аёллар қаноти», туман хотин-
қизлар бўлими ҳамда маънавият ва маърифат маркази Олтинсой туман 
бўлинмаси ҳамкорлигида «Ипоқ» маҳалласида жойлашган 44-сонли 
умумтаълим мактабида маҳалланинг фаол фуқаролари ва ёшлар 
иштирокида «Биз оилавий ажримларга қаршимиз!» шиори остида 
«Оилавий муносабатларни мустаҳкамлаш» мавзусида давра суҳбати 
ташкил этилди.

Аёлни эъзозлаш, унга эҳтиром кўрсатиш 
халқимизга хос олижаноб фазилатлардан бири. 
Юртимизда хотинқизларнинг манфаатларини 
таъминлашга, уларнинг жамиятдаги мавқеини 
юксалтиришга алоҳида эътибор қаратилмоқда. 

“Адолат” социалдемократик партияси ҳам 
ўз Сайловолди дастурида бу борада олиб бори-
лаётган давлат сиёсатини қўллабқувватлаган 
ҳолда, мамлакатимизнинг ижтимоий ва сиёсий 
ҳаётида хотинқизларнинг тўлиқ ва тенг ишти-
рокини таъминлаш, хотинқизларнинг давлат 
органлари барча бўғинларида қарор қабул қи-
лиш жараёнидаги иштирокини кафолатлашга 
қаратилган устувор вазифаларни белгилаб ол-
ган. 

Аёлларни ҳар томонлама қўллабқувватлаш, 
уларда етакчилик сифатларини ривожланти-
риш, ташаббусларини рағбатлантириш ва бир 
қатор мақсадли вазифаларнинг амалга ошири-
лиши натижасида бугунги кунга келиб партия 
вилоят кенгаши таркибида 31 000 нафардан ор-

тиқ хотинқизлар жамланган бўлиб, улар пар-
тия дастури ва уставида аёллар масаласида бел-
гилаб берилган вазифаларни амалга ошириш 
билан биргаликда юрт равнақи, халқ фаровон-
лиги йўлида таянч бўлишмоқда. 

Ана шундай эъзозга лойиқ аёллардан бири 
партиядошимиз, халқ депутатлари Самарқанд 
шаҳар Кенгаши депутати Муҳиба Сайфиддино-
вадир. 

М.Сайфиддинова бугунги кунда “Агробанк” 
акциядорлик тижорат банкининг Самарқанд 
вилоят бошқармаси Тойлоқ туман филиали 
бош қарувчиси лавозимида самарали фаолият 
юритиб келмоқда. Муҳиба Сайфиддинова депу-
тат сифатида ҳам ўзининг ваколатидан унумли 
фойдаланади, халқнинг оғирини енгил қилишга 
интилади. Баъзан иш вақти бошлангунча эрта 
тонгдан, баъзан ишдан чиқиб қоронғу кечда 
бўлса ҳам сайловчиларининг ҳолидан хабар 
олишга, сайлов округи ҳудудида ечимини кута-
ётган муаммоларга ечим топишга шошади. 

– Ҳам раҳбар, ҳам депутат, ҳам оила бекаси-
сиз, бу учаласини тенг ушлаш сизга қийинчи-
лик туғдирмаяптими? – дея Муҳиба опага муро-
жаат қилдик.

– Хоҳиш бўлса инсон барчасини бирдек олиб бора 
олади. Депутатликка номзодимни қўйишдан аввал роса 
ўйланганман, халқнинг ишончини оқлай оламанми, 
сайловчиларни рози қила оламанми, деб. Ўйлайманки, 
халққа озми-кўпми нафим тегаяпти, – дейди Муҳиба 
Сайффиддинова. – “Хўжазудмурод”, “Суфи Розиқ”, “Кўк-
масжит”, “Янгихайрабод” маҳалла фуқаролар йиғин-
ларида бўлганимизда сайловчиларнинг йўлни, ичимлик 
суви қувурларини таъмирлаш, электр энергияси, газ ва 
бошқа муаммоларидан ташқари уларнинг соғлиғи би-
лан боғлиқ масалаларга ҳам дуч келаяпмиз. Соғлиғини 
тиклаш учун мурожаат қилган сайловчиларимизга ши-
фохоналарда текин даволанишлари учун ордер олишла-
рига, ҳомийлар кўмагида зурур дори воситалари олишга 
кўмаклашаяпмиз. Мактаб, мактабгача таълим, оила-
вий поликлиникадаги ҳолатларни ҳам ўрганиб бораяп-
миз. Ўтган 2022 йил давомида 30 дан ортиқ депутат-
лик сўровлари чиқарилган бўлса, улардан 15 га яқини 
тиббиёт соҳасига доир масалалардан иборат. Шу би-
лан бирга, сайлов округим ҳудудидаги кам таъминлан-
ган оилалар ҳолидан мунтазам равишда хабар олиб ту-
раман. 

Албатта, жамиятимизда юз бераётган ўз-
гариш ва янгиланишларга ҳамоҳанг равишда 
сафларимизни Муҳиба Сайфиддинова каби са-
лоҳиятли, дастурий ғояларимизни қўллабқув-
ватлайдиган, ўз соҳасининг етук мутахассиси 
бўлган хотинқизлар билан кенгайтириб бориш 
зиммамиздаги асосий вазифалардан биридир. 
Зеро, тинч ва осойишта Ватанимизда яшаб, жа-
мият ҳаётининг турли жабҳаларида фаолият 
юритаётган ҳар бир аёл эъзозга лойиқдир.  

Тадбирда сўзга чиққанлар томонидан юртимизда оилавий муносабатларни мус-
таҳкамлаш, ажримларнинг олдини олиш, оиладаги тинчлик ва тотувликни, ўзаро ҳур-
мат, меҳр ва ҳамжиҳатлик фазилатларини шакллантириш, асосан ёш оилалар ўрта-
сида қайнона-келин, қайнона-куёв, эр-хотин, ўғил-қизларнинг оиладаги ўрни, уларнинг 
вазифалари ҳақида тушунчалар берилди.

Малика ХИДИРОВА, туман партия кенгаши «Аёллар қаноти» фаоли:
– Туманимизда ҳамкор ташкилотлар билан биргаликда «Биз оилавий ажримларга 

қаршимиз!» шиори остида жойларда тарғибот ишларини олиб боряпмиз. Тарғибот 
ишлари давомида туман бўйича судга мурожаат қилган 17 та ёш оиладан 5 таси-
нинг ажримлари олди олиниб, оилаларнинг ярашишига эришилди. 

Бундан ташқари, маҳаллаларда «Қайноналар кенгаши» чора-тадбири асосида 
қайноналар ўртасида «Энг намунали қайнона», «Энг намунали келин» кўрик-танлов-
лари ўтказилиб, танловларда қайноналар, келинлар томонидан оила аъзоларининг 
тинчлигини сақлаш, оиланинг доимий иқтисодий даромади манбаларидан фойдала-
ниш жараёнида уй олди ер майдони участкаларидан ҳамда касаначилик, тикувчилик 
бўйича бандлигини таъминлаш борасида ҳамда ўзларининг ҳаёт тажрибалари билан 
ютуқларини ёшларга тарғиб қилиш фаолиятида фаол қайноналар, келинлар аниқла-
ниб, уларнинг ишлари намуна қилинмоқда.

2021 йилнинг август ой-
лари охири эди. Бир онахон 
факультетимизга келиб, ўзини 
таништириб, ўзга тилли гу-
руҳларда рус тили таълим 
йўналишига талабаликка янги 
қабул қилинган Маҳлиё Раз-
зоқберганованинг бувиси экан-
лигини, набираси имконияти 
чекланганлигини, юролмасли-
гини айтди. Биз қўлимиздан 
келадиган ёрдамни бериши-
мизни, истаса, профессор-ўқи-
тувчилар дарсдан сўнг уйига 
бориб, набирасига машғулот-
лар ўтишини айтдик. Онахон 
бу гапга розилигини, аммо на-
бираси кўнмаслигини айт  ди. 
Чунки Маҳлиё университетга 
келиб, ўқиш истаги борлигини 
айт  ди. Биз қўлдан келганча ёр-
дам беришимизни билдирдик.

Дилшод Дилшод ҒОЙИПОВ,ҒОЙИПОВ,
Урганч давлат университетиУрганч давлат университети
филология факультети декани,филология факультети декани,
филология фанлари докторифилология фанлари доктори

Шижоатли кизлар,

Муҳиба Муҳиба БАБАБЕКОВА,БАБАБЕКОВА,
“Адолат” СДП Самарқанд вилоят кенгаши раиси“Адолат” СДП Самарқанд вилоят кенгаши раиси

Гулшод ТГулшод ТУРСОАТОВАУРСОАТОВА,,
Сурхондарё вилоят кенгаши матбуот котибиСурхондарё вилоят кенгаши матбуот котиби

Фаол қайнона ва 
келинлар купаймоқда-

“Адолат” СДП Жалақудуқ туман кенгаши фаоллари маҳаллий Кенгаш депутат-
лари билан ҳамкорликда  “Адолатли қайноналар”ни аниқладилар. Уларнинг жа-
мият ривожи, оилани мустаҳкамлаш ва фарзанд тарбияси йўлидаги меҳнатлари 
эътироф этилди. Энг ибратли қайноналар туман партия кенгаши томонидан эсда-
лик совғалари билан тақдирланди.

Барчага ўрнак бўлаётган қайноналардан бири — “Намуна” МФЙда яшовчи 4 на-
фар келиннинг қайнонаси Холида Исмоилова бўлди. Онахон айни кунларда оила 
аъзолари билан “Адолат” СДП сафига қўшилишга қарор қилди.

Барнохон ББарнохон БОЗОРОВАОЗОРОВА,,
“Адолат” СДП Жалақудуқ туман кенгаши раиси“Адолат” СДП Жалақудуқ туман кенгаши раиси

ААёлни ёлни 
эъзозлангэъзозланг

Ўқиш бошланди. Маҳлиё ўқийди-
ган гуруҳнинг барча дарс машғулот-
ларини ўқув биномизнинг биринчи қа-
ватига кўчирдик. Маҳлиё бир кун ҳам 
дарсдан қолмасдан келар, машғулот-
ларга тайёрланар, ногиронлик ара-
вачасида ҳаракатланса ҳам ҳеч нар-
садан норози бўлмас, аксинча, ним 
табассум қилиб ўтирарди. Маҳлиё 
ҳозир ккинчи курсда ўқимоқда. Энг 
муҳими, барча фанларни фақат аъло 

мини такомиллаштириш бўйича қў-
шимча чора-тадбирлар тўғрисида”ги 
қарорига асосан ногиронлиги бўл-
ган шахс лар олий таълим муассаса-
ларига  қабул бўйича тест синовла-
рида иштирок этиш учун белгиланган 
тўловлардан озод қилинган. Шунинг-
дек, Президентимизнинг “Ногирон-
лиги бўлган шахсларни давлат томо-
нидан қўллаб-қувватлаш тизимини  
тубдан такомиллаштириш чора-тад-
бирлари тўғрисида”ги 2017 йил 1 де-
кабрдаги фармонига мувофиқ кириш 
имтиҳонларида иштирок этган имко-
нияти чекланган шахсларга олий таъ-
лим муассасаларига қабул қилишда 
абитуриентларни қабул қилишнинг 
умумий сонидан қўшимча равишда 
икки фоизига давлат гранти асосида 
квота ажратиш белгиланган. Бугунги 
кунда бу имкониятдан ногиронлиги 
бор ёшларнинг кўпчилиги фойдала-
ниб келмоқда. Урганч давлат универ-
ситети филология факультетида ҳам 
21 нафар имконияти чекланган ёшлар 
таҳсил олмоқда. Уларнинг давр 
талаб лари асосида билим олиш лари 
учун барча шароитлар яратилган. Бу 
талабаларимизнинг ҳаммаси базавий 
ҳисоблаш миқдорининг 50 фоизи миқ-
доридаги устама стипендия олиб ке-
ладилар. Уларга ҳар йили 3 декабрь 

арафасида 1 миллион сўмдан мод-
дий ёрдам кўрсатилади. 21 нафар 
имконияти чекланган талабамиздан 8 
нафари университет талабалар турар 
жойида яшайди. Шундан 5 нафари 
1-гуруҳ ногирони бўлиб, улардан ту-
рар жой учун тўлов олинмайди. Қол-
ган 3 нафари тўловнинг 50 фоизини 
тўлаш имтиёзидан фойдаланишади.

Имконияти чекланган ёшлар учун 
ўқув адабиётлари ҳам етарли. Кўзи 
ожиз талабаларимиз учун ўқув ада-
биётларининг овозли электрон шакли 
яратилган.

Улар университетда ўтказилган 
маънавий-маърифий тадбирларда 
ҳам иштирок этишади. Айниқса, “Шеъ-
рият шоҳсупаси”, “Китобхон талаба”, 
“Навоийхон талаба”, “Ёш нотиқлар” 
кўрик-танловларидаги иштироклари 
барчани ҳайратга солади. Жумладан, 
филология ва тилларни ўқитиш ўзбек 
тили таълим йўналиши 1-курс тала-
баси Гулмира Рўзматова катта иқти-
дор эгасики, у турли танловларда ғo-
либликни қўлга киритиб келмоқда. 
Гулмира кўзи ожиз бўлишига қара-
масдан ўқишда, шеърхонлик, китоб-
хонлик танловларида тенгдошларини 
ортда қолдирмоқда. Дарҳақиқат, бу 
икки қизимизнинг шижоати, иқтидори, 
ҳаётга бўлган меҳр-муҳаббати, инти-
лувчанлиги кўпчиликни ҳайратга со-
лади. Ҳа, инсонда сабр-бардош, ма-
тонат, истеъдод бўлса, унинг соғлом 
ёки имконияти чекланганлиги билин-
мас экан. Бу фикрларни Маҳлиё, Гул-
мира каби талаба ёшларимизнинг ҳа-
ёти ҳам исботламоқда.

баҳога ўзлаштирмоқда. Буни кўриб, 
киши ҳайрон қолади, баъзи тўрт му-
часи соғ талабалар қилолмаган ишни 
Маҳлиё қилмоқда. Яна ўзга тил – рус 
тили таълим йўналиши бўйича фақат 
аъло баҳога ўқимоқда. Бу талабадаги 
шижоатини кўриб, Маҳлиёга тасанно 
айтасиз. 

Ҳа, кейинги йилларда республи-
камизда барча соҳаларда улкан ис-
лоҳотлар ўтказилди. Айниқса, Пре-
зидентимизнинг “Асосий мақсади-
миз – халқимизни рози қилиш”, деган 
фикрлари асосида эъти борга молик 
ишлар қилинмоқда. Бу ўзгаришларни 
имконияти чекланган фуқароларга 
яратилган шароитлар мисолида ҳам 
кўриш мумкин. 2022 йилда Прези-
дентимизнинг “Ногиронлиги бўлган 
шахсларни ҳамда аҳолининг ижти-
моий ҳимояга муҳтож қатламларини 
қўллаб-қувватлашнинг қўшимча чо-
ра-тадбирлари тўғрисида”ги фар-
мони қабул қилинди. Фармонга би-
ноан имконияти чекланган фуқаро-
ларга қатор имтиёзлар берилган. 

Таълим соҳасида ҳам ногирон-
лиги бўлган фуқароларга имконият-
лар яратилган. Жумладан, Прези-
дентимизнинг 2019 йил 19 майдаги 
“Олий таълим муассасаларига тест 
синовлари орқали қабул қилиш тизи-

Эркак ўқитувчилар олаётган ма-
ошлари билан оилани тебрата ол-
май, чет элга иш излаб кетганлари, 
аёллар оила юкини елкаларига 

олиб, юртма-юрт сарсон-саргардон-
ликда, олибсотарлик даражасига тушиб 
қолганлари, айримлари чет элга кетиб, 
фарзанд ларини амма-холага, момо-бу-
вага, ҳаттоки қўни-қўшнига ташлаб кет-
ганларининг гувоҳи бўлганимни айтиб, 
ўқитувчи қадди букилганини сўзлага-
нимда, Президентимиз ҳам ўқитувчи 
сақич сотганларини кўрганларини эслаб 
ўтдилар. 

 Натижада нима бўлди? Тарбияга пу-
тур етди. Қаровсиз қолган болалар жи-
ноят қилишгача боришди. Яхшиямки, 
давлатимиз раҳбари эркак ўқитувчи-
ларни мактабга қайт  арди. Мактаб яна 11 
йилликка айлантирилди. Энг асосийси, 
ўқитувчининг обрўйи ва маоши оши-
рилди. 2017 йили эса пахта даласидан 
мактабга олиб келинди!

Муаллимнинг ғурури, қадри ва қадди 
тикланди.

Мулоқотдан барчамиз ўзимизга те-
гиш ли хулоса чиқардик. Энди биз “Ин-
сонга эътибор ва сифатли таълим йи-
ли”да таълим тизимидаги барча ис-

лоҳотларни амалга оширишда икки, уч 
карра фидойилик кўрсатишимиз, ўқув-
чиларимизга таълим ва тарбия беришда 
чуқур билимга эга бўлишимиз, ота-она-
лар билан ишлашни йўлга қўйишимиз 
кераклигини чуқур англадик. Ҳаммамиз 
моҳир тарғиботчи бўлиб, ўқувчи, ота-
она, маҳалла, қисқаси, жамоатчилик би-
лан ишлашни йўлга қўйишимиз лозим. 
Аввало, ўзгаришни ўзимиздан бошла-
шимиз керак!

Бизни қувонтирган суҳбат қарийб 
икки соатга чўзилганини ҳатто сезмай 
қолдик.

Президентимизнинг биз билан ўтказ-
ган ошкора ва дўстона суҳбатлари уну-
тилмас бўлди. Яна бир бор қашқадарё-
лик педагоглар номидан соҳага алоҳида 
эътибор қаратаётганликлари, жамиятда 
ўқитувчи мавқеини ошириш борасида 
амалга оширилаётган кенг кўламли 
ишлари учун Президентимизга чин дил-
дан миннатдорлик билдирамиз. 

Янги Ўзбекистонда муҳтарам Пре-
зидентимиз раҳнамолигида таълимга, 
хусусан, ўқитувчи касбига жуда катта 
эътибор ва ғамхўрлик кўрсатилаётган 
экан, шак-шубҳасиз, мамлакатимиз та-
раққиётга эришади. 

Инсон қадри унга кўрсатилган иззат-икром, ҳурмат-эътибор ва меҳр билан сарбаланд. Инсон қадри унга кўрсатилган иззат-икром, ҳурмат-эътибор ва меҳр билан сарбаланд. 
Тинч ва хотиржам юртдаги осойишта ҳаёт, инсон манфаатлари йўлида амалга оширилаётган Тинч ва хотиржам юртдаги осойишта ҳаёт, инсон манфаатлари йўлида амалга оширилаётган 
эзгу амаллар билан у янада теран мазмун касб этади. Зеро, озод ва обод, гўзал ва бетакрор эзгу амаллар билан у янада теран мазмун касб этади. Зеро, озод ва обод, гўзал ва бетакрор 
Ўзбекистонимизнинг равнақи, саодати, эркин ва фаровон турмушимиз замирида азизу му-Ўзбекистонимизнинг равнақи, саодати, эркин ва фаровон турмушимиз замирида азизу му-
каррам бўлган аёлларимизнинг фидойи меҳнати беқиёс. каррам бўлган аёлларимизнинг фидойи меҳнати беқиёс. 

¤ЈИТУВЧИ — ¤ЈИТУВЧИ — 
КЕЛАЖАК  КЕЛАЖАК  
БУНЎДКОРИБУНЎДКОРИ

Фирибгарга айланган тележурналист

Аммо оммавий ахборот воситалари ходимлари 
орасида ҳам мазкур шарафли касб шаънига, ҳам-
касбларининг эл-юрт олдидаги обрўсига доғ тушира-
ётган, яқинларининг, айниқса, у билан фахрланиб юр-
ган фарзандларининг юзини ерга қаратаётган кимса-
лар ҳам йўқ эмас экан.

Журналистлик фаолиятини Фарғона вилояти-
даги нодав лат телеканалларнинг бирида олиб бор-
ган Дилафрўз Раимова (исмшарифлар ўзгартирил-
ган) сўнг  ги 14 йил мобайнида фирибгарга айлан-
ди-қолди. У айнан фирибгарлиги учун 9 маротаба 
судланган! Ҳеч бўлмаса биринчи маротаба – 2009 
йилда судланиб, 3 йил муддатга ахлоқ тузатиш 
ишлари жазосига маҳкум этилганда қилмишидан 
ўзига тўғри хулоса чиқариб олганида эди... 

Афсуски, ундан кейин ҳам Д.Раимовага 7 маро-
таба озодликдан маҳрум қилиш билан боғлиқ бўл-
маган енгил жазолар тайинланган. Бироқ унинг 
сўқир кўзи барибир очилмай, жиноий фаолиятини 
яна давом эттиради. Энг ажабланарлиси, 7-,8- ва 
9-маротаба судланишида муайян муддатга телеви-
дение соҳасида ишлаш ҳуқуқидан маҳрум қилин-
ган бўлса-да, собиқ телемухбир ўнинчи фирибгар-
лигини ҳам айнан телевидение билан боғлиқ ҳолда 
содир этади.

Гап шундаки, Дилафрўз дастлаб фуқаро Юлдуз-
хон Маматқуловани чув туширади. Яъни унга 2022 
йил 18 март куни бўлиб ўтадиган “Дийдор ширин” 
кўрсатувида иштирок этса, “Йилнинг энг яхши тад-
биркори” номинацияси бўйича ғолибликни ва муко-
фот тариқасида “Нексия-3” автомашинасини олиб 
беришга ишонтиради.

– Фақат машина учун олдиндан қирқ фоиз тўлов 
қилишингиз керак. Қолган пул ҳомий тадбиркорлар 
ҳисобидан тўланади, – дейди Дилафрўз.

Юлдузхон унинг ёлғон ваъдасига ишониб, 
25.000.000 сўм пулни санаб беради. Лекин Д.Раи-
мова пулларни шахсий эҳтиёжлари йўлида сарф-
лаб юборади.

Ю.Маматқуловадан кейин Қўқон шаҳар 1-сонли 
оилавий поликлиника бош шифокори Зиёдахон Ҳа-
санжонова ҳам тележурналистнинг фириб тузоғига 
илинади. Аниқроғи, Дилафрўз Раимова 2021 йил 30 
ноябрь куни шифокор аёл билан учрашиб, 2022 йил 
18 март куни эфирга узатиладиган “Дийдор ширин” 
кўрсатувида иштирок этишга қизиқтиради.

– Кўрсатувда ўзим бошловчилик қиламан. Сизга 
“Йилнинг энг яхши шифокори” номинацияси бўйича 
ғолиб ликни олиб бераман, – оғиз кўпиртириб ваъда 
беради фирибгар. – Ғолибга “Нексия-3” автома-
шинаси совға тариқасида топширилади. Аммо бир 
шарти бор...

У шундай деб З.Ҳасановага “Нексия-3” учун 40 
фоиз миқдорида олдиндан тўловни амалга ошириши 
лозимлиги, ҳомийлар эса қолган 60 фоизини қоплаб 
беришини айтади. Ҳатто гаплари ишонарли бўлиши 

учун Зиёда опадан ҳайдовчилик гувоҳномаси бор-йўқ-
лигини ҳам сўрайди. Агар машина ҳайдашни билмаса, 
ўзи билан бирга кўрсатувга таниш ҳайдовчисини олиб 
бориши мумкинлигини эслатиб ўтади. Энди ўзингиз 
ўйланг, бунақанги “қуюқ” ваъдага ким ҳам ишонмайди 
дейсиз?

Бинобарин, поликлиника бош шифокори 
39.025.000 сўм пулни “қаҳрамон”имизнинг қўлига 
тутқазади. 

Бундан ташқари, Дилафрўз Раимова 2022 йил 8 
март куни Қўқон шаҳрининг Паркент кўчасида ис-
тиқомат қилувчи фуқаро Адҳамжон Раҳимовга 10 
кундан кейинги “Дийдор ширин” кўрсатувида уни 
“Йилнинг энг ёш тадбиркори” деб эълон қилишини, 
ғолибга “Tracker” автомашинаси туҳфа этилишини 
айтади.

“Бунинг учун автомашина баҳосининг қирқ фои-
зини тўласангиз кифоя”, дея қолган олтмиш фоизи 
кўрсатувга ҳомий сифатида бириктирилган ишби-
лармон ва тадбиркорлар томонидан тўлаб бери-
лишини тушунтиради. Қарабсизки, соддадил йи-
гит 100 000 000 сўмни қандай қилиб унинг қўлига 
тутқазиб қўйганини билмай қолади. Бироқ А.Раҳи-
мов Д.Раимованинг тузоғига илинган охирги фуқаро 
эмасди. Негаки фирибгар тележурналист яна 3 на-
фар фуқарога турли номинациялар бўйича ғолиб-
ликни ваъда қилиб, уларнинг 171 миллион сўм пу-
лини қўлга киритади. Лекин 2022 йил 18 март кунги 
тасвирга олиш жараёнида номлари тилга олинган 
ҳамюртларимизга номинациялар ғолиблиги берила-
ди-ю, ваъда қилинган автомашиналар насиб этмайди...

Шундан кейин Дилафрўз Раимова “Дийдор ши-
рин” кўрсатувининг 2022 йил июнь ойида намойиш 
этиладиган сонига “иштирокчи”ларни “саралаш”ни 

бошлайди. Жумладан, 2022 йил 19 май куни Учкўп-
рик туманида яшовчи Нафисахон Парпиева билан 
учрашиб, “Дийдор ширин” кўрсатувида иштирок 
этса, “Йилнинг энг намунали оиласи” деб эълон қи-
линишига ишонтиради. 

– Бу номинация мукофотига “Tracker” автомаши-
наси қўйилган. Агар машина нархининг қирқ фои-
зини тўласангиз, у сизники бўлади, – дейди худди 
актёрлардек маҳорат билан тележурналист.

Нафиса опа эса бу ёлғонларга ёш боладек ишо-
ниб, 138 000 000 сўм пулни Д.Раимовага топширади.

Хуллас, тележурналист хоним ана шундай усулда 
яна 3 нафар фуқаронинг қўйнини пуч ёнғоққа тўлди-
риб, 242 миллион сўм пулни қўлга киритади. Аммо 
бу маблағлар ҳам аввалгилари сингари унинг шах-
сий эҳтиёжлари йўлида сарфланади. 

Устамонликни қарангки, Дилафрўз пул берган 
фуқароларни ишонтириш мақсадида кўрсатувни ғо-
либларга сертификат топшириш тантанаси тарзида 
ташкил этади. Сертификатларни топшириш учун эса 
“Дийдор ширин”га Фарғона вилоят ҳокимлиги мансаб-
дорларидан бирини таклиф қилади. Бироқ вақт ўтиши 
билан жабрланувчилар тақдирлаш маросими ҳам 
Д.Раимованинг навбатдаги “сценарийси” эканлигини 
англаб етишади. Яъни ваъда қилинган машиналарни 
гўёки тушларида кўргандек алданиб қолаверадилар. 
Охир-оқибат улар ҳуқуқни муҳофаза қилувчи идора-
ларга мурожаат этишади.

Шундан сўнг Дилафрўз Раимовага нисбатан жи-
ноят иши қўзғатилади. Тергов жараёнида эса яна бир 
ажабланарли ҳолат юз беради. Гап шундаки, мазкур 
ишни олиб бораётган терговчи жабрланувчиларга ет-
казилган зарарни қоплаш учун унга 10 кун муҳлат бе-
ради. Лекин айбланувчи ана шу муҳлат мобайнида 
моддий зарарларни қоплаш ўрнига фуқаро Шаҳноза 
Юсуповага нисбатан ҳам фирибгарлик қилади. Яъни 
“Дийдор ширин” кўрсатувининг 2022 йил 9 август куни 
намойиш этиладиган сонида “Йилнинг энг ёш тадбир-
кори” номинацияси бўйича ғолибликни ва “Tracker” ав-
томашинасини олиб беришини айтиб лақиллатади. 
Машина баҳосининг 40 фоизи эвазига Шаҳнозадан 
3000 АҚШ доллари ҳамда 55 миллион сўм нақд пул 
олади. Аммо 9 август куни кўрсатувда иштирок этиш 
учун телевидениега борган Ш.Юсупова чув тушганини 
англаб етади. Д.Раимовага эса бир кун олдин – 2022 
йил 8 август куни аввалги фирибгарликлари учун қа-
моққа олиш эҳтиёт чораси қўлланилганидан хабар то-
пади.

Яқинда жиноят ишлари бўйича Қўқон шаҳар суди 
мазкур ишни кўриб чиқди. Натижада Дилафрўз Раи-
мова Жиноят кодексининг 168-моддаси 3-қисми “б” 
банди билан айбдор деб топилиб, озодликдан маҳрум 
этилди. Суд ҳукмида судланувчидан жабрланувчи-
ларга етказилган зарарни ундириш ҳам белгиланди.

Афсуски, сўнгги пайтларда содир бўлаётган фириб-
гарлик жиноятларининг кўп қисми аёллар ҳиссасига 
тўғри келмоқда. Айниқса, Д.Раимова сингари муқад-
дам судланганлар такрор-такрор фирибгарликка қўл 
уришмоқда. Бинобарин, жойлардаги хотин-қизлар қў-
миталари масъуллари жиноятга мойиллиги бор ёки 
илгари қонуний жазога тортилган опа-сингилларимиз 
билан жиддий шуғулланиш лари, ҳудуд профилактика 
инспекторлари эса уларнинг юриш-туриши, қадам бо-
сишини эътибордан четда қолдирмасликлари лозим.

ТЕРГОВ ЖАРАЁНИДА ҲАМ ЖИНОЯТГА ҚЎЛ УРДИ
Журналист, мухбир, деганда биз инсонларни яхшиликка ундовчи, ўзининг ўткир, мулоҳазали, таҳ-

лилий-танқидий чиқишлари, яъни кўрсатув, эшиттириш ва мақолалари билан кимнидир ёки кўпчи-
ликни қийнаб келаётган муаммоларни ҳал қилишга, қайсидир юртдошимизнинг бузилган ҳуқуқла-
рини тиклашга бел боғлаган машаққатли касб соҳибини тасаввур қиламиз.

Нодиржон КИМСАНОВ,
жиноят ишлари бўйича Қўқон шаҳар судининг судьяси

Жиноятга жазо муқаррар

Ҳурматли “Adolat” газетаси таҳририяти ходимлари.
Биз Тошкент вилоятидаги Паркент шаҳрининг “Самаробод” МФЙда 

истиқомат қиламиз. Бундан икки йил муқаддам, аниқроғи, “Adolat” га-
зетасининг 2021 йилнинг 5 март сонида маҳалламизнинг муаммолари 
акс этган “КЕЛАЖАККА ХИЁНАТ ЛОҚАЙДЛИКДАН БОШЛАНАДИ ЁКИ 
“САМАР ОБОД”ДА ЯНГИ МАКТАБ ҚАЧОН ҚУРИЛАДИ?” сарлавҳали мақола 
чоп этилган эди. Шундан сўнг Паркент туман ҳокимлиги ва бир қанча 
мутасадди ташкилотлар муаммоларни қисман ҳал қилишди. Ҳал бўл-
май қолган қисмига эса каттакатта ваъдалар беришди. Афсуски, ҳануз-
гача мавжуд муаммолар кўпайса кўпаймоқдаки, камаймаяпти. 

Жумладан, 2023 йилга ваъда берилган янги мактабдан ҳалигача дарак 
йўқ. Ваҳоланки, “Самаробод” МФЙ ҳудудидаги Тошкент — Қизилтоғ йўна-
лишидаги катта йўлдан кунига 400 нафардан ортиқ ўқувчилар Паркент 
шаҳрининг “Наврўз” МФЙ ҳудудида жойлашган 43ўрта мактабга ўти-
шади. Ўн йилдан бери бир қанча йўлтранспорт ҳодисалари содир бўлиб, 
баъзи бир ҳоллар ўлим билан якунланди. Паркент тумани ҳокимлигига 
ва Паркент тумани халқ таълими бўлимига аҳолидан кўплаб мурожаат-
лар самарасиз қолди. “Adolat” газетасида бу мавзу ҳам ёритилган эди. 

2019 йилда бошланган 9болалар боғчаси қурилиши уч марта туман 
ҳокими ўзгарса ҳам охирига етмади. Бир нечта қурувчи ташкилотлар 
ишларини якунламай кетиб қолишди. Ваъдабоз ҳокимлардан куйдик...  

Паркент шаҳрининг "Самаробод" МФЙ ўрмон хўжалиги ҳудудидаги 500 
метрлик пиёдалар юриш йўлаги ҳалиҳануз қуриб, охирига етказилма-
ган. Тунги ёриткичлар ҳам қўйилмаган. 1400 нафар киши яшайдиган 
ҳудуд аҳолиси ҳар куни ишга, мактабга, болалар боғчасига қатнашга 
қийналишади. 2022 йили Сўқоқ қишлоғида туризмни ривожлантириш 
бўйича муҳтарам Президентимизнинг қароридан сўнг 1 км.лик асфальт 
ётқизилди, лекин тротуар масаласи яна ҳал қилинмай қолди. 

 Заркент, Сўқоқ, Шампан, Новдак, Невич, Номданак қишлоқларидан 
ва Қизилтоғ қўрғони йўналишида қатнаётган машиналар катта тезлик 
билан ҳаракат қилишади. Уларнинг аксарияти йўл белгилари ва све-
тофорнинг тақиқловчи қизил чироғига риоя қилишмайди. Натижада 
йўлтранспорт ҳодисалари содир бўлаяпти. Бунинг устига тезликни 
тақиқловчи белгилар, пиёдалар ўтиш жойларида зебра чизиқлари чи-
зилмасдан қолиб кетган. Бу эса қорли, ёмғирли кунларда пиёдаларга 
ноқулайликлар келтириб чиқармоқда. Март, апрель, май ойларида пой-
тахтимиздан ва республикамизнинг барча вилоятларидан келадиган 
дам олувчилар оқими шундай кучайиб кетадики, уни тартибга солиб 
бўлмай қолади.  

Биз, “Самаробод” маҳалласи фуқароларининг бир қатор таклифилти-
мосларимиз бор. Самсарак қишлоғига бурилиш светофор чорраҳасидан 
ЗаркентСўқоқ айирмасигача 2 км масофани ташкил қиладиган йўлга 
тезликни назорат қиладиган радар мосламаси ўрнатилса.

Тўрт йилдан бери қурилиши охирига етказилмаётган 9боғча ишга ту-
ширилса. 

Пиёдалар ўтиш жойи, Паркент канали ёқасида светофор ўрнатилса. 
“Самаробод” МФЙ ҳудудида 30 йил муқаддам ажратилган ерга мактаб 

қуриб биткизилса.
Тротуар ва тунги ёриткичлар, йўл белгилари охиригача ўрнатилса. 
“Самаробод” МФЙ ҳудудида 3500 нафардан ортиқ аҳоли учун ковланган 

насос носоз ҳолатда. 2022 йилга ажратилган маблағ етмади, деб хонадон-
лардан қўшимча 250 минг сўмдан пул йиғилганидан кейин ҳам пудрат-
чилар ишни охирига етказмай қочиб кетишди. Айни даврда маҳалла 
аҳли ичимлик сувидан қийналишаяпти. 

Назаримизда, 34 йилдан бери яшаётган ҳудудимизни “Обод маҳалла” 
дастурига тушириш вақти келди.  

Биз “Adolat” газетасидан шу масалаларга адолатли ечим топилишида 
кўмак сўраб қоламиз. Бунинг учун Паркент туман ҳокими ёнига мута-
садди ташкилот раҳбарларини олиб, муаммоларимизни жойида ўр-
ганиши, уларни ҳал этиш учун аниқ чоралар кўриши етарли. Бир неча 
сайёр қабулларда бўлдик, бироқ “бажарамиз” деган ваъдалар билан ҳеч 
нарса ўзгармади. 

Баҳор келди, худди она табиат каби барча ҳоким ва сектор раҳбар-
лари уйғониб, амалий ишларни аҳолининг кўз ўнгида бажаришса, яхши 
бўларди. Муҳтарам Юртбошимизнинг талаблари ҳам шу эмасми?! 

Биз маҳалладошлар билан муаммоларимизни телеканалларнинг би-
рида ёритмоқчи эдик, лекин улар арзигулик бирорбир ҳодиса бўлсагина 
келишини айтишди. Нима, бирор бахтсиз ҳодиса содир бўлишини кутиб 
ўтириш шартми, уларни олдиндан бартараф этсак, мақсадга мувофиқ бўл-
майдими, деган ўйда яна “Adolat”га мурожаат қилишга қарор қилдик...

Дилшод АЛИМИРЗАЕВ, Шоҳида ЖЎРАЕВА, Баҳодир ҲУСНИТДИНОВ,
Илҳом ЙЎЛДОШЕВ...
   (жами 61 имзо)

Ваъдабоз 
ҳокимлардан 
куйдик...Унда “Ўзбекистон Республика-

сининг Конституциясига ўзгартиш 
ва қўшимчалар киритиш тўғриси-
да”ги Конституциявий қонун лойиҳа-
сини такомиллаштириш бўйича амалга 
оширилган ишлар конституциявий 
ҳуқуқ соҳасининг олимлари ва ёш 
тадқиқотчилар иштирокида муҳокама 
қилинди.

Таъкидланганидек, масъул қўмита-
лар томонидан янгиланаётган Конс
титуция лойиҳаси устида иш олиб бо-
ришда асосий эътибор авваламбор, 
умумхалқ муҳокамаси, жамоатчилик, 
парламент аъзолари, халқаро ва хо-
рижий экспертлар иштирокидаги муҳо-
камаларда берилган таклифлар ҳар 
томонлама таҳлил қилиниб, уларнинг 
долзарблари лойиҳада акс эттирилди.

Таклифларда фуқаролар инсон 
ҳуқуқларини таъминлаш, уларнинг 
шаъни ва қадр-қимматини ҳимоя қи-
лиш, ижтимоий ҳимояни кучайтириш, 
ёшларни ҳар томонлама қўллабқув-
ватлаш, таълим ва илмфан соҳала-
рини тараққий эттириш, хусусий мулк 
дахлсизлигини янада мустаҳкамлаш, 
фуқаролик жамияти институтларининг 
ролини ошириш, атроф-муҳитни муҳо-
фаза қилиш билан боғлиқ масалаларга 
устувор аҳамият қаратдилар.

Келиб тушган ҳар бир таклиф унинг 
халқчиллиги, “Инсон қадри учун” де-
ган тамойилга мос келиши, Конститу-
циянинг бошқа нормаларига, олиб бо-
рилаётган сиёсатимизга, белгилаб ол-

ган стратегиямизга ҳамда халқаро 
ҳуқуқ нормаларига зид келмаслиги, ўз-
бек давлатчилигининг тарихий тараққи-
ётига, буюк аждодларимизнинг маданий 
меросига ва миллий қадриятларимизга 
путур етказмаслиги каби мезонлар асо-
сида чуқур таҳлил этилди.

Қайд этилганидек, Конституциявий 
қонун лойиҳаси билан ҳар кимга ма-
лакали юридик ёрдам олиш ҳуқуқи ка-
фолатланиши белгиланмоқда. Қонунда 
назарда тутилган ҳолларда юридик ёр-
дам давлат ҳисобидан кўрсатилади. 
Ҳуқуқбузарликлардан жабрланганлар 
ҳуқуқлари қонун билан муҳофаза қи-
линади. Давлат жабрланганларга ҳи-
мояланишни ва одил судловдан фой-
даланишни таъминлайди, уларга етка-
зилган зарарнинг ўрни қопланиши учун 
шарт-шароитлар яратади.

Йиғилишда сўз олганлар, янгилана-
ётган Конституциямизда прокуратурага 
оид конституциявий нормалар алоҳида 
бобда акс эттирилганидек, адвокату-
рага бағишланган янги боб киритила-
ётганлигини ҳам тарихий аҳамиятга 
эга воқелик сифатида баҳолашди. 
Зеро, бу орқали айблов ва ҳимоянинг 
том маънода тенглигини таъминлаш-
нинг мустаҳкам конституциявий асос-
лари яратилмоқда.

Конституцияда белгиланаётганидек, 
жисмоний ва юридик шахсларга мала-
кали юридик ёрдам кўрсатиш учун ад-
вокатура фаолият кўрсатиши назарда 
тутилмоқда. Адвокатура фаолияти қо-

нунийлик, мустақиллик ва ўзини ўзи 
бош қариш принципларига асосла-
нади. Адвокатура фаолиятини таш-
кил этиш ва унинг тартиби қонун би-
лан белгиланади. Адвокат ўз касбий 
вазифаларини амалга ошираётганда 
унинг фаолиятига аралашишга йўл 
қўйилмайди. Адвокатга ўз ҳимоясидаги 
шахс билан тўсқинликсиз ва холи 
учрашиш, маслаҳатлар бериш учун 
шарт-шароитлар таъминланади. Энг 
муҳими, адвокат ва унинг касбий фа-
олияти давлат ҳимоясида бўлади.

Судларнинг фаолиятини молия
лаштириш фақат Ўзбекистон Респуб
ликасининг Давлат бюджетидан 
амалга оширилиши янги Конс титу
цияда мустаҳкамланмоқда. Бу, ўз нав-
батида, одил судловни тўлиқ ва мус
тақил равишда амалга ошириш им-
конини беради. Бундан ташқари, 
лойиҳада Ўзбекистон Республикаси-
нинг фуқаролари давлат хизматига ки-
ришда тенг ҳуқуққа эгалиги кўзда тутил-
моқда. Давлат хизматини ўташ билан 
боғлиқ чекловлар фақат қонун би-
лан белгиланиши мумкинлиги мус-
таҳкамланмоқда.

Шу билан бирга, мамлакатиимизда 
Ўзбекистон Республикаси Консти-
туция си ва қонунларининг устун-
лиги сўзсиз тан олиниши кўзда ту-
тилмоқда. Ўзбекистон Республикаси 
Конс титуцияси мамлакатнинг бутун 
ҳудудида олий юридик кучга эга ва 
тўғридантўғри амал қилади.

Ўзбекистон Республикасининг халқ-
аро шартномалари халқаро ҳуқуқнинг 
умумэътироф этилган принцип лари 
ва нормалари билан бир қаторда Ўз-
бекистон Республикаси ҳуқуқий тизи-
мининг таркибий қисмидир. Агар Ўз-
бекистон Республикасининг халқаро 
шартномасида Ўзбекистон Республика-
сининг қонунида назарда тутилганидан 
бошқача қоидалар белгиланган бўлса, 
Ўзбекистон Республикасининг халқаро 
шартномаси қоидалари қўлланилади. 
Бу қоидаларнинг ўрнатилиши давлати-

мизнинг халқаро мажбуриятларига со-
диқлигини, халқаро ҳамжамият кўз ўн-
гида ишончли ҳамкор сифатида намоён 
бўлишида, пировардида, давлатимиз-
нинг халқаро нуфузини оширишда 
муҳим аҳамиятга эга бўлади.

Тадбирда ТДЮУ кафедра мудири, 
юридик фанлар доктори, профессор 
Ихтиёр Беков сўз олиб, Олий Мажлис 
фаолиятини ислоҳ қилишда ҳар икки 
палата конституциявий ваколатла-
рида такрорланишларни бартараф 
этишга алоҳида эътибор қаратиш за-
рурлигини таъкидлади. Унинг фикрича, 
бу борадаги хорижий тажриба таҳ-
лили шуни кўрсатмоқдаки, уларда пар-
ламентнинг қуйи палатаси “сиёсий-
лашган” палата ҳисобланиб, сиё сий 
партия лар фракциялари учун сиёсий 
майдон ҳисобланади ва аксарият дав-
латларда ҳукуматни шакл лантириш ва 
унинг фаолиятини назорат қилиш бе-
восита қуйи палатанинг ваколатига ки-
ради. Юқори палаталар эса асосан ҳу-
дудлар манфаатини ҳимоя қилиш, 
маҳаллий ҳокимият органлари манфа-
атларини ифодалаш, ташқи сиёсат, 
ҳуқуқни муҳофаза қилувчи, назорат 
ва махсус хизмат идоралари фаолия-
тини назорат қилишга йўналтирилганини 
қайд этиб, Конституция лойиҳасида Олий 
Мажлис Қонунчилик палатаси ва Сена-
тининг ваколат ва масъулият соҳала-
рини аниқ чегаралашни таклиф этди. 
Мазкур ўзгартиш лар парламент фаоли-
ятида паралелизмга йўл қўймаслик ва 
ҳар икки палата иши самарадорлигини 
оширишга хизмат қилади.

Конференцияда юридик фанлар 
докторлари, профессорлар Хушвақт 
Ҳайитов, Шерзод Зулфиқоров Олий 
Мажлис фаолиятини такомиллашти-
риш бўйича фикр ва мулоҳазаларини, 
таклифларини билдириб ўтдилар.

Тадбирда Конституциявий қонун 
лойиҳасида белгиланаётган янги нор-
малар олимлар фикрлари билан ҳа-
моҳанг эканлиги таъкидланиб, улар то-
монидан лойиҳа қўллаб-қувватланди.

ЯНГИ КОНСТИТУЦИЯ ЛОЙИҐАСИЯНГИ КОНСТИТУЦИЯ ЛОЙИҐАСИ
ОЛИМЛАР МУҲОКАМАСИДА
Тошкент давлат юридик университетида Олий Мажлис Қонунчилик 

палатасининг Конституциявий қонун лойиҳасини тайёрлашга 
масъул бўлган — Коррупцияга қарши курашиш ва суд-ҳуқуқ масала-
лари ҳамда Демократик институтлар, нодавлат ташкилотлар, фуқаро-
ларнинг ўзини ўзи бошқариш органлари қўмиталари томонидан “Конс-
титуциявий ўзгаришлар — олимлар нигоҳида” мавзусида илмий-ама-
лий конференция ўтказилди.

Абдуғани СОДИҚОВ,
"Adolat" мухбири

Аччиқ, аммо очиқ гаплар

2022 йил 19 май куни 
Учкўп рик туманида 
яшовчи Нафисахон 
Парпиева билан учра-
шиб, “Дийдор ширин” 
кўрсатувида иштирок 

этса, “Йилнинг энг намунали оиласи” 
деб эълон қилинишига ишонтиради.

– Бу номинация мукофотига 
“Tracker” автомашинаси қўйилган. 
Агар машина нархининг қирқ фоизини 
тўласангиз, у сизники бўлади, – дейди 
худди актёрлардек маҳорат билан те-
лежурналист. 

Камол МАТЁҚУБОВ,
Ўзбекистонда хизмат кўрсатган журналист

Аллома ўзи ҳақида ва таваллуд 
топ ган юрти тўғрисида Искандария 
шаҳрида яшаган шогирди Шиҳобид-
дин Аҳмад алМоликийга мактубида 
“Мен Абул Қосим Маҳмуд ибн Умар 
ибн Муҳаммад ибн Аҳмад ал-Хораз-
мий, кейин аз-Замахшарийман. Ҳиж-
рий 467 сана ражаб ойининг йигирма 
еттинчисида – чоршанба куни (1075 
йилнинг 19 мартида) дунёга келган-
ман. Замахшар туғилган юртимдир”, 
деб ёзади. Унинг отаонаси илмли, ўз 
даврининг етук одамлари бўлган.

Маҳмуднинг ёшлигида бир воқеа 
юз беради. Бу унинг ҳаётида унутил-
мас бўлиб қолди. У кейинчалик бу 
воқеани эслаб шундай ёзади:

“Ёшлигимда чумчуқ боласининг 
оёғига ип боғлаб, узиб олгандим. Бун-
дан жаҳли чиққан онам “Илоё, се-
нинг оёғинг ҳам шундай бўлсин”, 
деб койиганди. Тақдир менга шуни 
раво кўрди. Аввал отдан йиқилдим, 
кейин оёғимни совуқ урди. Бир оёқда 
қолдим. Бир кун йўлда келаётиб ўша 
чумчуқни кўрдим. У бир оёқда ҳак-
калаб полапонларига емиш топиб 
берарди. Шунда ғамга чўккан кўнг
лимдан “Эй, Маҳмуд, сенинг мана шу 
бир оёқлик чумчуқчалик саботинг 
йўқми?” деган фикр ўтди. Қачон ҳа-
ётда ишим юришмаса, илм йўлида 
қоқилсам, қийинчиликларга дучор 
бўлсам, дўстлардан панд есам ана шу 
чумчуқ ҳолати менга ибрат бўлди. Ун-
дан сабоқ чиқардим. Ҳаёт йўлим ана 
шу сабоқларнинг хулосаси бўлди”.

Отаси ўғли мажруҳлиги учун уни 
тикувчига шогирд қилиб бермоқчи 
бўлади. Маҳмуд эса илм йўлини тан-
лайди. У дастлаб отасидан таълим 
олади, кейин Гурганждаги мадраса-
лардан бирида ўқийди. Сўнг илм та-
лабида Бухорога йўл олади. Отаси ва-
фотидан кейин бутун ҳаётини илм 
йўлига бағишлайди. Унинг кейинги 
ҳаёти илм талабида Хоразм, Бухоро, 
Марв, Нишопур, Исфахон, Дамашқ, 
Бағдод, Ҳижоз, Макка каби шаҳар-
ларда кечади. У бу шаҳарларга 
бир неча марта боради, ислом 
дунёси ва шарқ мамлакатларини 
икки марта кезиб чиқади. Биринчи 
сафари 1100 йилда бошланиб, 1122 
йилда якунланади. Юртини соғин-
гани туфайли Маккадан Хоразмга 
қайтади. 1127 йилда яна Макка сари 
сафарга чиқади. Шунда дўстлари ун-
дан “Маккадан юртни соғиниб кел-
динг, яна у ерга қайтишни ният қили-
шингнинг сабаби нимада?”, деб сўра-
шади. Аллома “Қалб хотиржамлиги, 
дил поклиги учун”, дея жавоб беради. 
У ҳаётининг яна беш йилини Мак-
када ўтказди. Дунёга танилган асар-
ларини ана ана шу шаҳарда яратди. 
Шу сабабли “Жоруллоҳ” (Аллоҳнинг 
қўшниси) деган улуғвор ном олди. 
Унинг иккинчи сафари 1138 йилгача 
давом қилади. Кейин Хоразмга қай-
тиб келиб 1144 йилда вафот этади. Му-
аррихлар унинг бу сафарлари илм ва 
ижод талабидаги заҳматлар эди, деб 
таърифлашади. Араб тарихчиси Ибн 
алҚифтий “АзЗамахшарий Бағдодга 
533 (1139) йилда 64 ёшида келган эди. 
Мен уни икки марта устозимиз Абу 
Мансур ибн алЖаволиқийнинг 
уйида луғат соҳасидаги баъзи китоб
ларни ўрганаётган ва ёзаётган 
пайтда кўрганман”, деб гувоҳлик бе-
ради. Бу ҳам алломанинг бутун умри 
давомида илм ва ижод билан шуғул-
ланганини кўрсатади.

1090 йилда Хоразмга араб тили, 
луғати, адабиёти соҳасида донг та-
ратган аллома Абу Мудар Маҳмуд 
адДаббий келади. Бу ерда у талаба-
ларга сабоқ беради. Мўътазилий оқи-
мининг ғояларини ҳам ўлкага  тарқа-
тади. Маҳмуд азЗамахшарийнинг 
илк устозларидан бири ана шу аллома 
эди. Маҳмуд ундан нафақат илмфан 
сирларини, бу оқимнинг ғояларини 
ҳам ўрганди. Кейинчалик бутун умри 
давомида ана шу оқимнинг намоён-
дасига айланди. Тарихчилар “Замах-
шарий қаерга борса, “Хожангга бориб 
Абул Қосим алМўътазилий келди, 
деб айт”, дер эди”, деб маълумот бе-
радилар. Унинг устозларидан яна 
бири андалуслик Абдуллоҳ алЙа-

тарий бўлган. Ундан грамматика ва 
фиқҳ илмидан таълим олган. Ҳадис 
илмини бағдодлик Абу алХаттот-
дан, Абу Саад ашШаффонийдан, Абу 
Мансур алХорисийдан, фиқҳ илмини 
алҲаййатийдан,  адДамғонийдан, 
мантиқ илмини Шариф ашШажарий-
дан ўрганган. Муаррихлар асарларида 
ёзишларича, Маҳмуд азЗамахшарий-
нинг ўз даврида 200 дан ошиқ шо-
гирдлари бўлиб, улар Хоразм, Хуросон, 
Ироқ, Шом, Бағдод, Макка, Мадина, Хи-
жоз, Искандария каби давлатлар ва 
шаҳарларда яшаганлар. Шунингдек, 
унинг асарларини ўқиб, ғойибдан шо-
гирдликка бел боғлаганлар ҳам юз-
дан кўп бўлган. Шу сабабли тарихчи 
Ёқут Ҳамавий “Замахшарий қаерга 
борса, устоз ва шогирдлар давраси-
дан бўшамас эди”, деб ёзади.

Маҳмуд азЗамахшарийнинг ада-
бийилмий фаолияти ниҳоятда бой ва 
кўп қиррали бўлган. Тадқиқотчилар 
унинг 50 дан ошиқ асарлар яратгани, 
буларнинг аксарияти бугунги кун-
гача етиб келгани ҳақида маълумот 
берадилар. У ижодини шеърлар ёзиш-
дан бошлаган. Устозлари, улуғ инсон-
ларга атаб қасидалар, марсиялар бит-
ган. Ғазалларида ишқ ва муҳаббатни 
улуғлаш билан чекланиб қолмасдан 
ижтимоий, илмиймаърифий, фал-
сафий масалаларни ҳам ёритиб бер-
ган. Замондошлари унинг ўз даврида 
пешқадам шоирлардан бири бўлган-
лигини ва ҳаётлик пайтида 4 та шеъ-
рий девонига тартиб берганлигини 
эътироф этадилар. У етук шоир бўлиш 
билан бирга тарих, география, ада-
биётшунослик илми ва бошқа соҳа-
ларни ҳам мукаммал билган. “АлҚус
тос” (Аруз вазнида аниқ мезон), “На-
вобиғ улкалим” (Нозик иборалар), 
“Атвақуззаҳаб” (Олтин шодалар), 
“Рабийъ улаброр ва нусус улаҳёр” 
(Тақвадорлар баҳори ва фозиллар ах-
бори), “Нузҳат улмустаанис” (Дўстлар 
фароғати), “Алжибол вааамкина 
валмийоҳ” (Тоғлар, жойлар ва сув-
лар ҳақида), “Муқаддимат уладаб” 
(Адабиётга кириш), “Мақомат азЗа-
махшарий” (Замахшарий мақом-
лари), “Дийван уррасоил” (Мактублар 
ҳақида девон) каби асарлар номининг 
ўзиёқ алломанинг турли фанлар соҳа-
сида бой илмий мерос қолдирганини 
кўрсатади. Масалан, у “АлҚустос” аса-
рида шеъриятда аруз вазнининг қо-
нунқоидалари, баҳрлари, рамаллари, 
тузилиши ҳақида тўла ва мукаммал 
маълумот беради. У бу асарида аруз 
вазнидаги ўлчовларда камчиликлар 
борлигини кўрсатади, унинг шеъ-
риятда ҳали номаълум бўлган янги 
баҳрларини кашф қилади. Арузнинг 
баъзи вазнларини ислоҳ этади. Шу-
нинг учун арабу ажамда яшаган 
шоирлар “АлҚустос”дан кейин аруз 
адаб илмидаги илмий асосига эга энг 
юксак вазнга айланди”, деб алломага 
эҳтиром билдирадилар.

Алломанинг илмфан соҳаси-
даги улуғ хизматлари шулар билан 
чекланмайди. У юқоридаги асарлар-

дан ташқари “Қуръони Карим”нинг 
шарҳига бағишланган “АлКашшоф” 
тафсирини ҳам яратади. У бу асарни 
11321134 йиллар оралиғида Маккада 
ёзади. Алломанинг уни Маккада ёзи-
шининг сабаби бор эди. XII асрга ке-
либ “Қуръони Карим”га бағиш лаб 
ёзилган барча тафсирлар Маккада 
тўпланганди. Замахшарий уларни 
чуқур ўрганиб чиқади. Улардан 
маълум хулосалар чиқарган ҳолда 
“АлКашшоф”ни битади. Араб олим-
лари, ислом тадқиқотчилари унинг 
бу асарини барча даврларда яратил-
ган тафсирларнинг энг мукаммали, 
деб баҳолайдилар. Алломанинг бу 
асари ҳам илмий, ҳам бадиий қий-
матидан ташқари ўзидан олдин ўт-
ган алломалар ва уларнинг асарлари 
ҳақида маълумот берувчи библиогра-
фик аҳамиятга ҳам эга. Немис шарқ-
шуноси Карл Броккельман “АлКаш-
шоф”нинг дунё хазиналарида 100 дан 
ошиқ қўл ёзма нусхаси ва унга бағиш
лаб ёзилган шарх ва ҳошиялар 30 дан 
ортиқ эканлигини эътироф этади. 
Асарнинг аллома томонидан битил-
ган қўлёзма нусхаси Теҳронда сақла-
нади. Ушбу асар бугунги кунда ҳам 
дунёнинг барча нуқталаридаги ис-
лом дорулфунунларида дарслик си-
фатида ўқитилади. Замахшарий-
нинг бундан бошқа фиқҳ, мантиқ, 
ҳадис илмига оид “Руус улмасоил”, 
“Арроиз фииълм илфароиз”, “Ки-
тоб хасоис улашарат”, “Алминҳож 
филусул”, “Алфоиқ фи ғариб алҳа-
дис” каби асарлари ҳам бор.

XII асрдан то XXI асрга қадар жаҳон 
миқёсида фаолият юритган арабшу-
нослар, шарқшунослар, исломшунос-
лар Маҳмуд азЗамахшарийни араб 
тилшунослигининг, синтаксиси, грам-
матикаси, луғатшунослигининг асос
чиси деб эътироф этадилар. Маъ-
лумки, Замахшарийга қадар ва ундан 
кейин ҳам мингминглаб машҳур, 
улуғ тилшунос олимлар араб тили-
нинг илмий тадқиқи устида иш олиб 
борганлар, кўплаб асарлар яратган-
лар. Лекин улар орасида нима учун 
фақат Маҳмуд азЗамахшарий бу тил-
шуносликнинг асосчиси даражасига 
кўтарила олган? Бунинг сабаби бор. 
Аллома бошқа олимлар сингари бу 
тилни тадқиқ этишда ўзига хос хусу-
сиятлари, қоидалари, кундалик ама-
лиёти билан чегараланиб қолмайди. 
Унинг сўз пайдо бўлиш негизини, 
грамматик ва синтактик сўз, гап қу-
рилиш асосларини, луғат бойлиги қо-
нунларини, мухтасар қилиб айтганда, 
араб тилшунослигининг пойдево-
рини яратади. Унинг “Иъроб санъати 
ҳақида муфассал китоб”, “Араб тили-
нинг негизи”, “Арабчафорсча қомус”, 
“Грамматик қоидаларда орфография”, 
“Грамматик масалаларга оид жум-
боқлар”, “Араб тилида бирлик ва кўп
лик”, “Тилда исмлар” каби 30 дан ор-
тиқ асарлари араб тилшунослигига 
бағишланган. Шунингдек, аллома 
“Балоғат асослари”, “Араб китоботла-
ридаги танланган гавҳарлар”, “Қуръ-

оннинг ажойиб ифодасида араблар 
нафосати” каби араб тилидаги ибо-
ралар, ташбеҳлар, мажозларнинг ке-
либ чиқиши, қўлланилиши ва маъ-
ноларини тадқиқ қилувчи асарлар 
ҳам яратган. Бу араб тилини ўрга-
нишда барча учун қулайликлар туғ-
дирган. Шу сабабли барча араблар 
ва дунё араб шунослари уни “Агар 
хоразмлик шу аллома бўлмаганида 
араб лар ўз тилларини билмас эдилар. 
У шу жиҳатдан “Устоз уддунйа” (Бутун 
олам устози) даражасига эришди”, деб 
улуғлайдилар.

Машҳур аллома Рашидиддин Ватвот 
Маҳмуд азЗамахшарий ҳақида шун-
дай ҳикоят қилади: “Унинг Гурганж-
даги уйига борганимда улуғ устоз 
эшиги олдида элликдан ортиқ ал-
ломаларни кўрдим. Улар мағриб ва 
машриқнинг турли ўлкаларидан – 
Шом, Бағдод, Искандария, Андалус, 
Рум, Исфахон Ҳижоз, Ғазна ва бошқа 
жойлардан келгандилар. Баъзилари 
илм истагида, айримлари паноҳ ти-
лаб, бошқалари уни бир кўрмоқ ни-
ятида эди. Бу кундалик одатий ҳол 
эди. Устод Хоразмга қайтганидан 
кейин бу ер алломаларнинг табар-
рук масканига айланганди. Устод 
ҳам эҳтиромга лойиқ – сахий, меҳри-
бон, бировлардан ёрдамини аямай-
диган, илм йўлида бор-йўғини сарф-
лайдиган, ҳеч қачон бировга мин-
нат қилмайдиган инсон эди. Бизлар 
унинг ҳузурига кирдик. У кимларга-
дир қўлёзма, кимларгадир дирҳам 
маблағ, кимларгадир илмий ёрдам, 
яна бошқаларга ҳаётда, фанда тўғри 
йўл кўрсатди. Унинг ёнидаги танча 
устида қўлёзмалари турарди. Саҳи-
фалардан бирида “Осмону фалак 
ой-юлдузлар билан зийнатли, еру за-
мин алломалари билан кўркам, гў-
залдир”, деб ёзилганди. Бизлар унинг 
ҳузуридан гўё ўз дардларимизга шифо 
топгандай чиқдик. Орадан кўп ўтмай 
унинг вафот этганини эшитдик. Унинг 
яшаган уйи хаёлимда, бану башарни 
яхшиликка, илм йўлига чорлаётган 
даргоҳдек муҳрланиб қолди. Буюк ин-
сонларнинг қилган ишлари, асарлари 
ана шундай мангудир”.

Улуғ аллома Маҳмуд азЗамахша-
рийнинг асарлари барча даврларда 
илммаърифат аҳли томонидан ар-
доқланган. Манбааларда келтирили-
шича, XIII асрда Шом ҳокими Музаф-
фариддин Мусо кимдаким Замах-
шарийнинг “Иъроб санъати ҳақида 
муфассал китоб” асарини ёд олса, 
унга 5 минг кумуш танга ва бошоёқ 
сарупо совға қилишга ваъда берган. 
Кўп лаб одамлар алломанинг бу аса-
рини ёд олиб, мукофотга сазовор бўл-
ганлар. Машҳур адиб Журжи Зайдон 
Замахшарийнинг “Балоғат асослари” 
асарига “У араб тилининг беқиёс қо-
мусидир, сўз ва ибораларнинг турли 
ўринларда келишини изоҳлаб бер-
ган тилшунослик асосидир”, деб баҳо 
беради. Унинг яна бир асари “Муқад-
димат уладаб” дунё олимлари то-
монидан ўзбек тили учун бутун 
жаҳон хазинаси билан баробар, деб 
улуғланади. Маҳмуд азЗамахшарий-
нинг асарларининг ноёб нусхалари 
Осиё, Европа ва Американинг кўплаб 
шаҳарларида сақланади. Улар араб 
тилидан лотин, немис, француз, ин-
глиз, ҳинд, турк, форс, испан, италян 
тилларига XVIII – XIX асрлардаёқ ўги-
рилган. Ўнлаб асарлари турли дав-
латлар дорулфунунларида дарслик 
сифатида ўқитилади. Маҳмуд азЗа-
махшарий ҳақида кўп маълумотлар 
тўплаган Миср тарихчиси Ибн Тағри-
берди “У улуғ шайх, буюк аллома, ўз 
даврининг ва барча арабшунослар-
нинг ягонаси эди. У ўз асрининг энг 
пешвоси, алломаларнинг  устози ва 
буюк имоми даражасига эришганди”, 
деб хулоса чиқаради. Улуғ аллома 
илмфан оламида ана шундай  беқиёс 
мерос қолдириб кетди.

Хоразмнинг қадим шаҳарлари Гур-
ганж ва Хива оралиғида Измиқшўр деб 
аталган тарихий маскан бор. Бу мас
каннинг бир томонида қадим қалъа 
вайроналари ястаниб ётибди. Унинг 
бош  қа томонида бир мақбара бор. Мақ-
баранинг давр тўфонларидан ўтиб 
омон қолган бир қисми унинг бир 
пайт лари ниҳоятда муҳташам, гум-
базли, турли безаклар билан нақшлан-
ган, ёнида масжид, хонақо ва бошқа хо-
налардан иборат меъморчилик маж
муаси бўлганлигидан дарак беради. 
Мақбара ичидаги қабр ҳам қадимий 
эканлиги кўзга ташланади. Маҳаллий 
аҳоли уни “Оқсоқ ота” қадамжоси деб 
атайди. Тарихий манбааларнинг гу-
воҳлик беришича, Измиқшўр хароба-
лари ўрнида бир пайтлари Хоразмнинг 
машҳур Замахшар шаҳри қад ростла-
ган. “Оқсоқ ота” қадамжоси эса буюк 
аждодимиз, улуғ мутафаккир Абул Қо-
сим Маҳмуд азЗамахшарийнинг 
қаб ри ҳисобланади. Бу жой халқимиз 
учун табаррук қадамжо, у яратиб кет-
ган илмиймарифий асарлар инсоният 
маънавий камолоти йўлида сўнмас 
маёқ бўлиб қолади.

Танловга нодавлат нотижорат ташкилотлари, оммавий ахборот воситалари 
ва фуқаролик жамияти бошқа институтларининг қуйидаги мақсадларни на-
зарда тутувчи ижтимоий аҳамиятга молик лойиҳалари қабул қилинади:

1. Ёшларда, айниқса уюшмаган, тарбияси оғир бўлган ёшларда ғоя-
вий ва ахборот хуружларига қарши маънавий ҳамда мафкуравий иммуни-
тетни кучайтириш, уларнинг жамиятдаги мослашувига кўмаклашиш;

2. Ўсиб келаётган ёш авлодни миллий қадриятларга садоқат руҳида 
тарбиялаш;

3. “Оммавий маданият” каби салбий иллатларга қарши иммунитетни 
шакллантиришда ижтимоий тармоқлар имкониятларидан фойдаланиш;

4. Гиёҳвандлик, ахлоқсизлик ва зарарли таъсирдан ҳимоя қилишда таъ-
лим муассасалари, оила ва маҳалла институтлари билан ҳамкорликни ку-
чайтириш;

5. Маҳаллаларда, оилаларда ижтимоиймаънавий муҳит барқарорли-
гига салбий таъсир кўрсатувчи ҳолатларнинг олдини олиш;

6. Жамиятда радикаллашув ва мутаассиблик, ёт ғоялар таъсирига 
қарши мустаҳкам маънавий ҳимоя қобиғи шаклланишига кўмаклашиш;

7. Экстремизм ва терроризм ғоялари тарқалишининг олдини олиш мақ-
садида анъанавий қадриятлар ва бағрикенглик мафкурасини тарғиб қи-
лиш, ушбу ғояларга нисбатан аҳоли орасида муросасизлик туйғусини 
шакл лантириш;

8. Турли ҳуқуқбузарликларга мойил ёшларни, вояга етмаганларни маъ-
навиймаърифий, ахлоқий тарбиялашда ижтимоий шерикликни кучайти-
риш;

9. Мамлакатда амалга оширилаётган ислоҳотларнинг мазмунмоҳи-
яти ва аҳамиятини кенг жамоатчиликка етказишнинг инновацион шакл-
ларини амалиётга киритиш;

10. Оилавий ажримлар, ноқонуний никоҳларнинг олдини олиш, ёшларни 
оилавий ҳаётга тайёрлашга кўмаклашиш.

Давлат гранти ажратиш учун қуйидаги ҳужжатлар тақдим этилади:
1. Ташкилот раҳбари томонидан имзоланган ва муҳр билан тасдиқланган куза-

тув хати;
2. Олий Мажлис ҳузуридаги жамоат фондининг www.fondngo.uz расмий веб 

сайти ва https://t.me/GROUP_JAMOAT_FONDI телеграм каналида жойлашти-
рилган ва янги юкланган шаклда тўлдирилган давлат гранти лойиҳаси учун ариза;

3. Охирги ўзгартириш ва қўшимчалар билан давлат рўйхатидан ўтган ННТлар ва 
фуқаролик жамияти бошқа институтларининг Устави (Низоми) нусхаси;

4. Ташкилотнинг давлат рўйхатидан ўтганлиги тўғрисидаги гувоҳнома нусхаси;
5. Агар лойиҳани амалга ошириш лицензияланадиган фаолиятни талаб қилса, 

унда лицензиянинг нусхаси;
6. Ташкилотнинг солиқ қарзи мавжуд эмаслиги тўғрисида маълумотнома;
7. Манфаатдор давлат ва жамоат ташкилотларининг тавсия ҳамда қўллаб-қув-

ватлаш хатлари.
Битта лойиҳа учун ажратиладиган грант миқдори – 100 миллион 

сўмгача.
Ҳужжатлар 2023 йил 27 февралдан 31 мартгача қабул қилинади.

Ҳужжатлар Ўзбекистон Республикаси Олий Мажлиси ҳузуридаги ННТ-
ларни ва фуқаролик жамиятининг бошқа институтларини қўллабқув-
ватлаш жамоат фонди номига “Ўзбекистон почтаси” орқали юбориладиган 
муҳрланган конвертларда (А4 форматда) қуйидаги манзил бўйича қабул қи-
линади: 100035, Тошкент шаҳри, Бунёдкор кўчаси, 1-уй. 

Ҳужжатларни тақдим этиш шартлари ва намуналари билан Олий Маж-
лис ҳузуридаги жамоат фондининг www.fondngo.uz расмий веб сайтида та-
нишиш мумкин.

Маълумот учун телефонлар: (71) 2392676, (71) 2392686. 

Ўзбекистон Республикаси Президенти томонидан жорий йилнинг 27 фев-
раль куни имзоланган «Техник жиҳатдан тартибга солиш тўғрисида»ги қо-
нуннинг асл моҳияти ҳам аҳоли, жумладан, тадбиркорларнинг манфаатла-
рини кўзда тутади.

Қонунга асосан, техник жиҳатдан тартибга солиш – маҳсулотнинг хавф-
сизлиги, уни ишлаб чиқариш жараёнлари ва усулларига доир талаб ларни 
белгилаш, қўллаш ҳамда бажариш, шунингдек, уларга риоя этилишига му-
вофиқликни баҳолаш ва давлат назоратини амалга ошириш орқали текши-
ришдир. Ўзбекистон техник жиҳатдан тартибга солиш агентлиги шу соҳа-
даги махсус ваколатли давлат органи ҳисобланади. Ўзбекистон Вазирлар 
Маҳкамаси мазкур соҳадаги ваколатли давлат бошқаруви органларини бел-
гилайди ва улар фаолиятини мувофиқлаштиради.

Қонунга мувофиқ техник регламентлар қуйидаги мақсадларда қабул қи-
линади:

–  маҳсулот хавфсизлиги талабларини белгилаш орқали фуқаролар-
нинг ҳаётини ёки соғлиғини муҳофаза қилиш;

– атрофмуҳитни, ҳайвонот ва ўсимлик дунёсини муҳофаза қилиш;
– харидорларни (истеъмолчиларни) чалғитадиган ҳаракатларнинг ол-

дини олиш;
– энергия жиҳатдан самарадорликни ва табиий ресурслардан оқилона 

фойдаланишни таъминлаш;
– савдодаги техник тўсиқларни бартараф этиш;
– ички ва ташқи бозорларда маҳсулотнинг рақобатбардошлилигини 

ошириш.
Техник регламентларда белгиланган мувофиқликни мажбурий равишда 

тасдиқлаш қуйидаги шаклларда амалга оширилади:
– мувофиқликни декларация қилиш;
– мажбурий сертификатлаштириш.
Қонунга кўра, давлат назорати органлари ўртасида юқори хавф туғдира-

диган маҳсулот ҳақида тезкор равишда ўзаро хабар бериш тизими ярати-
лади ва фаолият кўрсатади.

Олий Мажлис ҳузуридаги жамоат фонди
“Жамият ва оилада соғлом ижтимоий-

маънавий муҳитни таъминлаш” 
мавзуида Давлат грантлари ажратиш учун 1-танловни

ЭЪЛОН ҚИЛАДИ

Маҳсулотлар сифати ва 
хавфсизлигини оширишнинг 

қонуний асоси

ДУНЁ АЛЛОМАЛАРИНИНГ ДУНЁ АЛЛОМАЛАРИНИНГ 
УСТОЗИУСТОЗИ

“Дунёда қуёш нурларини беркитиб бўлмаганидек ҳаётда ҳақиқат ва илм чироғини ҳеч вақт сўн-
дириб бўлмайди. Ҳаётда эзгулик ва хайрлик  ишларга астойдил кириш, уларни кейин қиларман, 
деган ўйлардан воз кеч, ҳамиша тафаккур ва идрок билан иш тут”. Бу ибратомуз, ҳикматли сўз-
ларни улуғ аждодимиз Маҳмуд аз-Замахшарий XII аср бошларида битган эди. 9 асрки бу ўгитларнинг 
ҳақиқатлигини, адолат Ер юзида офтоб нурлари каби сўнмаслигини, илм-маърифат инсоният учун 
барча даврларда мангу маёқ эканлигини ҳаёт исботлаб келмоқда. Хўш, ўз даврида “Жоруллоҳ” (Ал-
лоҳнинг қўшниси), “Устоз ул-араб вал-ажам” (Араблар ва ажамликларнинг устози), “Устоз уд-дунё” 
(Дунё алломаларининг устози), “Фахру Хваразм” (Хоразмнинг фахри) каби улуғ унвонлар билан ар-
доқланган бу мутафаккирнинг ҳаёт ва тақдир йўллари қандай кечган? Инсонларни доимо илм-маъри-
фатга чорлаган алломадан қандай асарлар мерос қолган? Унинг шарқ ва дунё илм-фанига, тараққи-
ётига қўшган ҳиссаси нималардан иборат бўлган? Алломанинг ўгитлари, битикларида тарихнинг яна 
қандай ҳақиқатлари аён бўлади?

Ёки илмли бўл, ёки илмга таяниб иш тутадиган бўл, лоақал 
илмни тинг лаб, эшитадиган бўл, аммо тўртинчиси бўлма, чунки 

касодга учраб ҳалок бўласан.

Ёмон фикр соҳиблари ҳам, куфрони неъмат қилувчилар ҳам ёввойи 
қобонлар мисоли Аллоҳ таолонинг мағфиратидан йироқдирлар.

Одамнинг умри аввалида қилган ишлари умрининг охиридаги 
ишларига ҳам далолатдир.

Аллоҳ таолодан астойдил илтижо билан ўтиниб сўраган кимса-
нинг нидоси сира ноумид қолмайди.

Сув йўллари ирмоқлари билан бўлгани каби шариатнинг тўғри қо-
нун-қоидалари Пайғамбар алайҳиссалом таълимотлари биландир. 

Кимки ўз нафси-балосию орзу-ҳаваси домига тушиб қолса, у 
бешак ўзини-ўзи чуқур қаърига ташлагани муқаррар.

МАХМУД АЗ-ЗАМАХШАРИЙ ХИКМАТЛАРИМАХМУД АЗ-ЗАМАХШАРИЙ ХИКМАТЛАРИ,,,,

Тараққий этган мамлакатлар ишлаб чиқарувчилари ўз маҳсулотла-
рини бозор талаблари асосида доимий равишда такомиллаштириб бо-
риши ва янги инновацион технологияларни жадаллик билан ҳаётга 
жорий этиши натижасида халқаро бозорда шиддатли рақобат муҳити 
шаклланмоқда. Ана шундай бозор муносабатлари шароитида, биринчи 
навбатда, ҳуқуқий ислоҳотлар йўлида ўз ечимини кутаётган масала-
ларни ҳал қилиш, мамлакатимизда жаҳон андозаларига мослаштирил-
ган қонуний асосларни яратиш ва такомиллаштириш зарурати пайдо 
бўлмоқда.

Саидислом ЭШОНБУВАЕВ, 
«Ўзбекистон илмий синов ва сифат назорати маркази» 
давлат муассасаси матбуот хизмати раҳбари 



66
2023-YIL 3-MART, 
JUMAJUMA № 8 (1424) 

Муассис: Муассис: 
«Адолат» СДП «Адолат» СДП 

Сиёсий Сиёсий 
КенгашиКенгаши

Таҳрир ҳайъати:

Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 
Қодир ЖЎРАЕВ

Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Умиджон СУЛАЙМОНОВ
Собир ТУРСУНОВ
Шуҳрат ЯКУБОВ

Бўлимлар:
Партия турмуши ва парламент фаолияти бўлими  — 
      71 288-46-54 (149); 
Котибият —      71 288-42-14 (144);
Ахборот, ҳуқуқ ва хатлар бўлими —  71 288-42-12 (132); 
Қабулхона —        71 288-42-12 (141) факс; 
Реклама бўлими —      71 288-42-14 (132); 90 900-72-15

Масъул котиб — Абдуғани Содиқов
Навбатчи муҳаррир — Саодат Рахимова

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  200

«Шарқ» НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 6264
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани «Шарқ тонги» кўчаси, 23-уй.

1995 йил 22 февралдан 
чиқа бошлаган

info@adolatgzt.uz      
adolatgz-95@mail.ru 

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

Инсон исмни Инсон исмни 
табаррук іилади,табаррук іилади,

Мулоҳаза учун мавзуМулоҳаза учун мавзу

Мамлакатимиз мустақиллиги барча имкониятлар қатори бизга ислом динимизни, унда буюрил-
ган амалларни бажариш эркинлигини ҳам берди. Бир пайтлар меҳнатидан даромад топиб уй қур-
ган, тўй қилган, машина олган юртдошларимиз энди Яратган олдидаги амалларини бажариш иста-
гига эришиш бахтига ҳам муяссар бўлишаётгани ҳавас қиларлик ҳолат, албатта. Бу борада нафақат 
давлат идоралари, балки хусусий тижорат ташкилотлари ҳам халқимиз хизматда.    

Тўрамирза ОРИПОВ,
меҳнат фахрийси

Яқинда бозорда ишлайдиган та-
ниш йигитлардан бир гуруҳи Ал-
лоҳ олдидаги суннат амалларини 
бажариш мақсадида Умра сафа-
рига бориб келишди. Улар эл қа-
тори суннат амалларини бажа-
риб қайтишгач, албатта, худойи 
дастурхони ёзилди, элюртга ош 
тарқатилди, Ҳожи йигитларнинг 
қўллари тавоф этилди. Бу барча 
ҳожилар билан бўладиган ҳолат. 
Аммо бундан ҳам қизиғи кейин-
роқ содир бўлди: ҳожи йигитларга 
Икром, Аҳрор, Самад, Жасур... дея 
исмини айтиб мурожаат қилсак, 
улар қайрилиб ҳам қарашмади. 
Ҳайрон бўлдик. Уларнинг ўзлари 
эса бирбирини мутлақо янги исм-
лар билан чақиришарди. Ҳайрон 
бўлдик. Кейин билсак, Умра сафа-
рида бирга бўлган шерикларидан 
бири: “Агар сизлар ўз исмларин-
гизни ўзгартириб, Умар, Усмон, Су-
лаймон, Абу Муслим, Қуддус, Аб-
дуллоҳ, Абдураҳмон, Хорис деб 
атасангиз, сафарларингиз, зиёрат-
ларингиз янада хосиятли бўлиб, 
барча дуоларингиз Аллоҳ дар-
гоҳида қабул бўлади”, деган экан. 
Шу сабабли тижоратчи йигитлар 
Тошкентга қайтгач бирбирини 
Умар, Усмон, Сулаймон... деб чақи-
ришаётган экан. 

Бу ҳолат ёнатрофдагилар каби 
мени ҳам жуда ҳайратлантирди. 
Ахир чақалоқ дунёга келгач, бо-
бобуви, отаона, қариндошуруғ
лар унга яхши ниятлар билан 
исм танлашар, отабоболаримиз 
мулла чақиришар, у эса боланинг 
қулоғига азон айтиб, қўйилган 
исмини уч бора айтиб, дуога қўл 
очишар эди. Эҳтимол бу йигит-
ларнинг асл исмлари динимизда 
эътироф этилмагандир ёки би-
рон бошқа сабаби бордир, аммо 
шуниси ажабланарлики, унда шу 
исм билан илк бор қулоғига ай-
тилган азоннинг қиймати қани?! 
Уларга яхши ниятлар билан исм 

Кимдир кўча 
бошидан чўғ-
дек гиламлар 
устида юриб, 
карнай-сур-
най билан ку-
тиб олина-

япти, оёғи остига қўчқорми, 
ҳўкизми сўйишаяпти, кимдир 
маҳалладош ларига виқор би-
лан қўлини ўптираяпти, ким-
дир маҳалласига отда ва ҳатто 
туяда кириб келаяпти,  бошқа 
бировлари эса нақ минг киши-
лик тўйхонада ош бераяпти... 
Ҳолбуки, бу инсонлар ўз му-
сулмонлик вазифасини бажа-
риб, қилган гуноҳларини мағ-
фират қилишни Яратгандан 
ёлвориб сўраб келишди-ку? Бу 
қилаётган иши манманлик ва 
кибрга кирмайдими? Бу билан 
яна гуноҳ орттиришмаяптими? 
Шу дабдабага кетган ортиқча 
маблағини қўли калталигидан 
қора қозонига бир бурда гўшт 
солиб қайнатолмаётган ёки 
касал боласини даволатишга 
имкони етмаётган маҳалладо-
шига ҳадя қилса савоби янада 
юксалмайдими? 

Муштипар ҳам ўзинг, буюк ҳам ўзинг,
Куйинчак ҳам ўзинг, куюк ҳам ўзинг,
Оламга татирлик суюк ҳам ўзинг,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Сени Тўмарис деб, мақтаганим бор,
Сен Темур бешигин тебратган бедор,
Сенсан Бибихоним, Нодираи зор,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Ватанни Она деб бекор айтилмас,
Она буюрганда йўлдан қайтилмас,
Сен ўзинг Каъбамсан, Байтул муқаддас,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Бошингдан нималар ўтмади ахир,
Ватандек тақдиринг бўлди гоҳ тахир,
Бобур шоҳ бўлса-да, қошингда фақир,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Гоҳида балқидинг Барчиндек тўлиб,
Ғўзадек қуридинг Турсуной бўлиб,
Тимсолинг Яловда юлдуздек кулиб,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Фарзандинг қувонса — сен ҳам қувондинг,
Фақат болам дединг, яшадинг, ёндинг,
Нокаси учраса, ўртандинг, тондинг,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Келажак тойчоғу тойингиздадир,
Жаннат ҳам, албатта, пойингиздадир,
Ватан-ку, Сиз турган жойингиздадир,
Пайт келди айтмоққа, гапнинг хонаси,
Эй, ўзбек онаси, ўзбек онаси.

Сизга таъзим қилиб турибман бу пайт,
Сизга бахшидадир энг шоҳона байт,
Азиз Юртбошингга дуоларинг айт,
Пайт келди айтмоққа, гапнинг хонаси,
Эй, ўзбек онаси, ўзбек онаси.

So‘nggi sahifaSo‘nggi sahifa

Абдулла ОАбдулла ОРИПОВРИПОВ, , 
Ўзбекистон Ўзбекистон 
Қаҳрамони, Қаҳрамони, 
Халқ шоириХалқ шоири

Узбек онасиУзбек онаси
--

танлаган отаоналарининг ҳур-
мати қани?!

Шу исм билан отаонаси суйган, 
эркалаган, дўстёри, болачақаси, 
маҳаллакўйи олдида танилган 
капкатта кишилар на азонсиз, на 
туғилганлик ҳақидаги гувоҳно-
мани ўзгартирмасдан, яъни фуқа-
ролигини қайд эттирмасдан янги 
исм билан юриши қайси қонун ёки 
қоидага тўғри келади? 

Аслида исм инсонни эмас, ин-

сон исмни безайди. Ўз исмлари би-
лан савобли иш ва солиҳ амаллар 
қилишса, илм ўрганишса, зиё тарқа-
тишса ёки кимнингдир оғирини 
енгил қилиб, дуосини олишса, 
яқинларининг, харидорларнинг, 
етимесирларнинг кўнг лини обод 
қилишса, яхшилик қилиб, савобга 
эришишса нур устига аъло нур бўл-
масмиди?! Аллоҳнинг 99 исмидан 
бирини қўйиб, тарозидан уришса 
ёки кимнингдир кўнгил уйини вай-
рон қилишса, қандай қилиб Яратган 
ризолигига эришиш мумкин?! 

Кейинги пайтларда кўпчилик 
юртдошларимиз Ҳаж ёки Умра 
зиё ратларига бориб, ўз фарз ёки 
суннат амалларини бажарга-
нини элюрт га кўзкўз қилиша-
ётгани кишининг дилини хуф-
тон қилмоқда. Кимдир кўча бо-
шидан чўғдек гиламлар устида 
юриб, карнайсурнай билан кутиб 
олинаяпти, оёғи остига қўчқорми, 
ҳўкизми сўйишаяпти, кимдир 
маҳалладошларига виқор би-
лан қўлини ўптираяпти, кимдир 
маҳалласига отда ва ҳатто туяда 
кириб келаяпти,  бошқа бировлари 
эса нақ минг кишилик тўйхонада 
ош бераяпти... Бундай одатларни 
нима деб аташ мумкин: қилган зи-
ёратини иддао қилишми? 

Ҳолбуки, бу инсонлар ўз мусул-
монлик вазифасини бажариб, қил-
ган гуноҳларини мағфират қи-
лишни Яратгандан ёлвориб сўраб 
келишдику? Бу қилаётган ишлари 
манманлик ва кибрга кирмайдими? 
Бу билан яна гуноҳ орттиришма-
яптими? Шу дабдабага кетган ор-
тиқча маблағини қўли калталиги-
дан қора қозонига бир бурда гўшт 
солиб қайнатолмаётган ёки касал 
боласини даволатишга имкони ет-
маётган маҳалладошига ҳадя қилса 
савоби янада кўпаймайдими? 

Сўзимиз сўнггида айтмоқчи 
бўлганимиз, савоб оламан, деб гу-
ноҳга ботманг, азизлар!       

ИСМ ИНСОННИ ЭМАС!

Аёл кишига энг ҳаққи кўп киши эрдир, эркак 
кишига энг ҳаққи кўп  киши онасидир.

Абу Лайс САМАРҚАНДИЙ

Бизнинг тарбиячиларимиз, табибларимиз, 
муаллимларимиз ҳам шу аёлларимиздир.

ФИТРАТ 

Аёл учун арзимас нарсалар ҳам улкан аҳами-
ятга эга эканини кўп эркаклар билмайди. 

МАҲБУБИЙ 

Аёлда фикр бўлмайди, деганлар адашади, 
чунки аёлда ҳар куни янги фикр бўлади. 

Бернард ШОУ 

Аёл икки нарсага ҳеч қачон ишонмайди: 
эркакка ва атирга. 

Ҳинд бинт МАҲЛАБ 

Аёл машъалага ўхшайди, эркак уни қан-
дай тутишни билса йўлини ёритади, тутишда 

хато қилса куйдиради! 
Анис МАНСУР 

Эркак ўтиндир, аёл олов. Шайтон эса олов 
ва ўтин орасидаги пуфланган ҳаводир. 

Фаранг мақоли 
 

 Аёл қудратини менсимайдиганлар менимча 
онасиз катта бўлишган. 

Нажиб МАҲФУЗ 

 Аёл латофатини уч нарса йўққа чиқаради: 
- қайсарлик; - асабийлик; - баланд овоз. 

Вильям ШЕКСПИР 

Ибрат

Латофат Латофат 
тимсоллари тимсоллари 


